
Nea Ɛfa Nhomasua Soronko ho 
Nhomasua soronko ma wɔn a wɔadi mfe 3 kosi 21 no, ɔman ne mantam ahwehwɛde ahorow na ɛkyerɛ 

ɔkwan a wɔfa so yɛ. Wɔfrɛ ɔman ahwehwɛde no Nnipa a Wɔadi Dɛm Nhomasua ho Mmara (Individuals 

with Disabilities Education Act - IDEA). Wɔfrɛ mantam ahwehwɛde no Ohio Dwumadi ho Gyinapɛn ma 

Mmofra a Wɔadi Dɛm Nhomasua (Ohio Operating Standards). 

Akwankyerɛ yi betumi aboa wo ama woate hokwan a wo ne wo ba wɔ sɛnea IDEA ne Ohio Dwumadi ho 

Gyinapɛn kyerɛ no. Bio nso, ɛma wo nsɛm ne akade ahorow a ɛboa wo ma wote mmoa ahorow a wɔde 

ma wɔ wo ba nhomasua soronko ho. 

Wo mpɔtam nhomasua adwumakuw (sɛ nhwɛso, wo sukuu mansin) nso betumi aboa wo ama woate 

hokwan a wo wɔ wɔ mmara yi mu ase. Sɛ wo wɔ nsɛmmisa bi fa nsɛm a ɛwɔ akwankyerɛ yi mu a, 

yɛsrɛw wo ne nhomasua soronko kwankyerɛfo ma wo nhomasua adwumakuw nni nkitaho. 

Sukuu Nkitahodi fa Nhomasua Soronko ho 

Ohio Asoɛe ma Nhomasua ne Adwumayɛfo Nkitahodi ma 

Nhomasua Soronko 
(Fon) 614-466-2650 

(Nea wuntua hwee) 877-644-6338 

(Faks) 614-728-1097 

25 S. Front Street 

Mail Stop 409  

Columbus, Ohio 43215 

Nkitahodi ho nsɛm afoforo 

Exceptionalchildren@education.ohio.gov  

Afrɛfo a wɔde teletypewriter (TTY) di dwuma no, yɛsrɛ mo momfrɛ Ohio Relay Service 

wɔ (800) 750-0750.  

  

Yɛsrɛw fa nsɛm a edidi so yi ka ɛfa yi ho: 

Nhomasua adwumakuw:  

Nhomasua Soronko Kwankyerɛfo:  

Fon nɔma: 

Emeeli adrɛse: 

https://education.ohio.gov/Topics/Special-Education/Office-of-Exceptional-Children-Contact-Information
mailto:Exceptionalchildren@education.ohio.gov

Nnianim Nsɛm ma Awofo Hokwan wɔ 

Nhoma yi ho 
Nnipa a Wɔadi Dɛm Nhomasua ho Mmara (IDEA) no bɔ adesuafo a wɔadi dɛm ne wɔn awofo hokwan 

ahorow ho ban. Akwankyerɛ yi ma wo nsɛm fa hokwan ahorow no ho. Sɛ wo ba wɔ nhomasua soronko 

ase a, ɛsɛ sɛ sukuu no ma wo akwankyerɛ no bi afe biara. Bio nso, ɛsɛ sɛ wunya bi: 

• Sɛ wohwehwɛ sɛ wɔbɛyɛ wo ba ho nhwehwɛmu esiane sɛ wo gye di sɛ wo ba no wɔ dɛmdie 

bi a 

• Sɛ wo nhomasua adwumakuw pɛ sɛ wɔyɛ wo ba ho nhwehwɛmu esiane sɛ wɔgye di sɛ wo ba 

wɔ demdie bi a 

• Sɛ woakyerɛw asɛm de akɔdan Mmofra Soronko Ɔfisi a ɛwɔ Ohio Asoɛe ma Nhomasua ne 

Adwumayɛfo, na ɛno ne kwaadu a edi kan a wo de akɔdan wɔ sukuu afe no mu a 

• Sɛ woakyerɛw asɛm de akɔdan Mmofra Soronko Ɔfisi a ɛwɔ Ohio Asoɛe ma Nhomasua ne 

Adwumayɛfo sɛ wɔnhwehwɛ asɛm bi fa wo ba nhomasua ho, na ɛno ne kwaadu a edi kan a 

wo de akɔdan wɔ sukuu afe no mu a 

• Sɛ wɔayi wo ba afi sukuu de atwe n'aso wɔ suban bi ho nti - na wɔadi kan ayi wo ba afi sukuu 

mu nna 10 anaa nea ɛboro saa wɔ mprempren sukuu afe no mu a 

• Bere biara a wubebisa sɛ wɔmma wo akwankyerɛ nhoma no 

Nsɛm Ahorow 

Ɔwofo Mpeneso a Egyina nea Onim so 
Nipa biara betumi akamfo abofra bi sɛ wɔnnyɛ ne ho nhwehwɛmu mma nhomasua soronko. Bere 

biara a wo, sɛ ɔwofo no, wɔ haw wɔ wo ba adesua, nkɔso, anaa ne dwumadi ho no, ɛsɛ sɛ wokyerɛw 

kwammisa kɔma wo ba no tikya, sukuu panyin, ne nhomasua soronko sohwɛfo anaa panyin ama 

wɔayɛ nhwehwɛmu sɛ ɔfata nhomasua soronko a. Sɛ sukuu no nsa ka abisade no ara pɛ a, sukuu no wɔ 

nna 30 sɛ wobebua wo sɛ wɔbɛyɛ nhwehwɛmu no anaa wɔrennyɛ. Ɛsɛ sɛ ɔwofo kyerɛw ne mpeneso 

ansa na wɔafi nhwehwɛmu no ase. 

Sɛ wo hu sɛ abofra bi fata ma nhomasua soronko ne ɛho nnwuma a, wɔbɛhyehyɛ Ankoroankoro 

Nhomasua Dwumadi (IEP) a egyina nhwehwɛmu kuw no amaneɛbɔ (ETR) so. IEP no yɛ nhoma bi a 

ɛkyerɛ nhomasua ho botae ahorow a wo ba bɛyɛ adwuma adu ho wɔ sukuu afe no mu. Bio nso, ɛka 

mmoa ne nnwuma a wo ba hia na ama watumi adu botae ahorow a wɔaka wɔ IEP no mu.  

Wɔde wo ba bɛma IEP kuw bi, na wɔn a wɔbɛwom bi ne: 

• Ɔwofo (Awofo) no  

• Anyɛ yie koraa nhomasua ahorow tikyani baako (sɛ ɛbɛyɛ sɛ abofra no bɛwɔ daadaa 

nhomasua mu a) 

• Anyɛ yie koraa abofra no nhomasua soronko tikyani anaa kyerɛkyerɛfo baako 

• Nhomasua adwumakuw nanmusini a ɔfata 

• Obi a obetumi akyerɛkyerɛ nhwehwɛmu no mu nsunsuanso mu  

• Sɛ ɔwofo no anaa nhomasua adwumakuw no susuw sɛ ɛfata a, nnipa afoforo a wɔwɔ abofra 

no ho nimdeɛ titiriw, a wɔn a wɔka ho ne 

adwumayɛfo a wɔyeyɛ nnwuma a ɛfata ma no 

• Bere biara a ɛfata no, abofra a wadi dɛm no 

IEP nhwehwɛmu: Wɔhwehwɛ sɛ IEP kuw no behyia anyɛ yie 

koraa pɛnkoro afe biara de ahwehwɛ IEP no mu nanso 

wobetumi ahyia mpɛn pii de ayɛ nsakrae wɔ IEP no mu, 

titiriw bere a abofra no nnya nkɔso no. Wɔ Ohio mmara mu 

no, wohia ɔwofo mpeneso de afi nhomasua soronko 

dwumadie ase nanso wonhia mpeneso no na ama wɔde IEP 

nhwehwɛmu ne nsakrae a wɔyɛ akyiri yi adi dwuma. Nanso, 

ɛho da so ara hia sɛ ɔwofo no de ne ho hyɛ IEP dwumadi no 

mu. Ehia sɛ awofo ka IEP kuw nhyiam a wɔde yɛ nsakrae mu 

no ho.  

Ɔwofo ho a ɔde hyem: Sɛ abofra a wadi dɛm awofo no, mo 

wɔ hokwan sɛ wɔbɔ mo amaneɛ na wɔma mo de mo ho hyɛ 

IEP kuw nhyiam biara mu. Ɛsɛ sɛ nhomasua adwumakuw no 

ma wo nhyiam no ho nkaebɔ ntɛm sɛnea ɛbɛyɛ na woatumi 

akɔ bi, na wɔde ahyɛ bere ne beae a mo nyinaa adwene hyia 

wɔ ho. 

 

Hena ne Ɔwofo Nanmusini? 

Ɔwofo nanmusini yɛ obi a obetumi 

agyina abofra a ɔwɔ dɛm ananmu wɔ 

dwumadi biara a ɛfa fata a ɔfata ma 

nhomasua soronko ne ɛho nnwuma mu. 

Nhomasua adwumakuw a ɛwɔ baabi a 

wo wɔ no paw ɔwofo nanmusini bere 

biara a nea edidi so yi mu biara besi: 

• Wɔntumi nnhu ɔwofo no 

• Nhomasua adwumakuw no ayɛ 

nea wobetumi biara nanso 

wonnim baabi a ɔwofo no wɔ 

• Abofra no yɛ babun a onni baabi te 

na obiara nnka ne ho 

• Abofra no yɛ ɔman no ba 

Ɔwofo mpeneso a egyina nea onim so kyerɛ sɛ wo ne/anaa nhomasua adwumakuw-ɔwofo nanmusini 

a wɔapaw no ama kwan denam krataakyerɛw so sɛ nhomasua adwumakuw no betumi atu anamɔn. 

Mpeneso a wunim ho bi nso kyerɛ sɛ nhomasua adwumakuw no maa wo nea wɔrebɛyɛ no ho nsɛm. 

Ɛsɛ sɛ nhomasua adwumakuw no pɛ wo mpeneso a wo de agu krataa so: 

• Ansa na nhomasua adwumakuw no ayɛ wo ba ho nhwehwɛmu bere a edi kan de ahu sɛ wo 

ba no hia nhomasua soronko ne ɛho nnwuma a 

• Ansa na nhomasua adwumakuw no afi ase ayɛ nhomasua soronko ho nnwuma ama wo ba a 

wɔakyerɛw wɔ ne ankoroankoro nhomasua dwumadi, a wɔsan frɛ no IEP no 

• Ansa na nhomasua adwumakuw no asan ayɛ wo ba ho nhwehwɛmu de ahwɛ sɛ wo ba ahiade 

asesa a 

• Ansa na nhomasua adwumakuw no ayɛ nhwehwɛmu a ɛka ho wɔ wo ba ho. Nhwɛso bi ne 

Suban ho Nhwehwɛmu 

• Ansa na nhomasua adwumakuw no asesa wo ba nhomasua mu gyinabea.  Ɛho nhia sɛ eyi 

bɛyɛ sesa a wɔbɛsesa dan a wɔwom. Mmom no, ɛkyerɛ sesa a wɔbɛsesa wo ba no nhomasua 

dwumadi 

• Ansa na nhomasua adwumakuw no de wo ba ho nsɛm ama nipa foforo bi a ne din nni 

mantam anaa ɔman mmara mu 

Ɔwofo mpeneso ho hia bere a wɔresan ayɛ nhwehwɛmu sɛ IEP kuw no si gyinae sɛ adesuani no ho 

nsɛm a ɛwɔ hɔ mprempren no yɛ na nhwehwɛmu foforo ho nhia no. Ɛtɔ mmere bi a, wɔfrɛ wei 

nhwehwɛmu a wɔde yɛ "kyerɛwtohɔ mu nhwehwɛmu". 

Ansa Na Wo de Wo Ɔwofo Mpeneso a Egyina nea Wunim so 

Bɛma no, Ɛsɛ sɛ Nhomasua Adwumakuw no: 
• Hwɛ sɛ wɔde wo kurom kasa anaa ɔkwan foforo bi so nkitahodi a wo te ase de nsɛm a wuhia 

nyinaa ama wo na ama woasi gyinae 

• Hwɛ sɛ wo te ase na wo de wo nsa ahyɛ krataa ase apene so sɛ nhomasua adwumakuw no 

bɛyɛ dwumadi bi na wo mpeneso no ka dwumadi no, ne wo ba ho nsɛm biara a wɔde bɛma 

afoforo ne henanom ho asɛm 

• Hwɛ sɛ mpeneso a wo de rema no, wo te ase na efi wo ara wo pɛ mu, na wubetumi asesa 

w'adwene bere biara 

• Hwɛ sɛ wo te ase sɛ sɛ wo twe wo mpeneso san a, ɛho nhia sɛ nhomasua adwumakuw bɛsesa 

dwumadi ahorow a wɔayɛ efi bere a wopenee so kosi bere a wo twee wo mpeneso sanee no 

 

Ɔwofo mpeneso a egyina nea onim so ho nhia sɛ nea edidi so yi mu biara si a: 

• Nhomasua adwumakuw no rehwehwɛ adesuani no mprempren nsɛm a ɛka nhwehwɛmu 

dwumadi no ho 

• Nhomasua adwumakuw no yɛ wo ba ho nhwehwɛmu a wɔyɛ wɔ adesuafo nyinaa ho 

MPENESO A WƆTWE SAN 
Mpeneso a woretwe asan kyerɛ sɛ womma ho kwan bio. Wubetumi atwe wo mpeneso asan bere biara 

a wubesi gyinae sɛ wompɛ sɛ wo ba bɛkɔ so anya nhomasua soronko bio sɛnea ɛwɔ wo ba IEP mu no. 

Ɛsɛ sɛ wo yɛ wei denam krataakyerɛw so. 

Afei, wo nhomasua adwumakuw no: 

• Ɛsɛ sɛ wogyae nhomasua soronko nnwuma a wɔyɛ ma wo ba wɔ IEP mu no, nanso ansa na 

wobegyae nnwuma no yɛ no, ɛsɛ sɛ nhomasua adwumakuw no bɔ wo nkae wɔ krataa so sɛ 

wɔregyae nnwuma no. Saa nkaebɔ a nhomasua adwumakuw de bɛma wo no, yɛfrɛ no 

nkaebɔ a wɔadi kan de ama. Nkaebɔ a wɔadi kan de ama yi, ɛsɛ sɛ edu ahwehwɛde a ɛwɔ 

Nkaebɔ a Wɔadi Kan De Ama ɔfa a ɛwɔ  krataafa 8 wɔ akwankyerɛ yi mu ho. 

Sɛ nhomasua adwumakuw no nya bɔ wo nkae sɛ wɔrennyɛ nhomasua soronko nnwuma mma wo ba 

bio na wogyae nnwuma no a, nhomasua adwumakuw no remmu wo ba sɛ ɔfata nhomasua soronko 

bio na mmom wobebu no sɛ adesuafo afoforo biara. 

So Wo Ba Fata Ma Nhomasua Soronko? 
Ansa na wobebu adesuani no sɛ obi a wadi dɛm wɔ Nnipa a Wɔadi Dɛm ho Mmara (IDEA) ne Ohio 

Adwumayɛ Koodu ase no, ɛsɛ sɛ wo ba wɔ dɛm ahorow a ɛwɔ ase hɔ mu baako. Ɛsɛ sɛ dɛmdi no nya 

nsunsuanso bɔne wɔ wo ba nhomasua mu mmɔdenbɔ so na wo ba hia nhomasua soronko  ne/anaa 

ɛho nnwuma esiane dɛm a ɛwɔ ne so nti.  

• Adwene/nsusuwii ho dɛmdi 

• Ɔnte asɛm papa 

• Ontumi nkasa papa 

• Onhu ade papa 

• Nkate mu haw 

• Akyi kasɛe anaa nnompe mu haw 

• Ɔtisim (Autism) 

• Wapira wɔ n'adwenem 

• Apɔwmuden ho haw foforo 

• Adesua ho haw pɔtee bi 

• Aso nte asɛm 

• Ɔnte asɛm nnhu ade 

• Dɛm ahorow 

• Nkɔso a ɛmma ne bere mu 

KA KYERƐ NHOMASUA ADWUMAKUW NO MA 

WƆNHWEHWƐ WO BA MU 
Sɛ wususuw sɛ wo ba wɔ dɛm bi a ɛreka ne nhomasua a, wubetumi abisa ama nhomasua adwumakuw 

no ayɛ wo ba ho nhwehwɛmu de ahwɛ sɛ ɔbɛfata ama nhomasua soronko a (wobu no sɛ abofra a wadi 

dɛm wɔ IDEA ase). Ɛsɛ sɛ nhomasua adwumakuw no ma wo mmuae wɔ nna 30 mu denam wo 

mpeneso so anaasɛ wɔbɛma wo nkaebɔ de akyerɛkyerɛ nea enti a nhomasua adwumakuw no susuw 

sɛ onni dɛm no. Nhomasua adwumakuw no betumi asrɛ kwan afi wo hɔ bere biara de ahwehwɛ wo ba 

Kurom Kasa anaa Nkitahodi Kwan 

Foforo 

Nhyiam biara a wobɛkɔ, wo ba 

nhwehwɛmu, ne nkaebɔ biara a wo nsa 

bɛka no, ɛsɛ sɛ wɔkyerɛw anaa wɔka no 

wɔ wo kurom kasa mu anaa nkitahodi 

kwan foforo bi a wo de di dwuma so. 

Ɛsɛ sɛ nsɔhwɛ ne akade afoforo a wɔde 

bɛyɛ wo ba ho nhwehwɛmu no wɔ wo ba 

kurom kasa mu - anaasɛ nkitahodi kwan 

foforo bi so a ɛbɛma mansin no anya 

nsɛm a edi mu fa nea wo ba nim ne nea 

otumi yɛ wɔ nhomasua mu, nkɔso mu ne 

dwumadi mu, gye sɛ ebia ɛrentumi nnyɛ 

yie saa. 

https://sites.ed.gov/idea/regs/b/a/300.8
https://education.ohio.gov/getattachment/Topics/Special-Education/Federal-and-State-Requirements/Operational-Standards-and-Guidance/Operating-Standards-Booklet-June-2024.pdf.aspx?lang=en-US
https://education.ohio.gov/getattachment/Topics/Special-Education/Federal-and-State-Requirements/Operational-Standards-and-Guidance/Operating-Standards-Booklet-June-2024.pdf.aspx?lang=en-US

mu sɛ wogye di sɛ ɔwɔ dɛm bi a. Emu biara no, sɛ nhomasua adwumakuw no nya wo mpeneso wɔ 

krataa so a, ɛsɛ sɛ wɔyɛ nhwehwɛmu a edi kan wɔ nna 60 mu. 

SƐ WO BA FI SUKUU BAAKO MU KƆ SUKUU FOFORO MU  
Sɛ wo ba fi nhomasua adwumakuw baako so kɔ nhomasua adwumakuw foforo so wɔ Ohio a, 

nhomasua adwumakuw foforo no wɔ nna 30 fi da a wɔn nsa kaa nhomasua adwumakuw a edi kan no 

nhwehwɛmu nsunsuanso no sɛ: 

• Wobɛgye nhwehwɛmu a nhomasua adwumakuw a edi kan no yɛe ho nsunsuanso atom; 

anaasɛ 

• Wobɛgye mpeneso de ayɛ nhwehwɛmu no bio 

Ɛsɛ sɛ nhomasua adwumakuw foforo no yɛ wɔn nhwehwɛmu bio wɔ nna 60 mu fi da a wonyaa ɔwofo 

mpeneso no.  

SƐ ABOFRA NO YƐ ƆMAN NO BA A 
Sɛ abofra no yɛ ɛman no ba a na sɛ ɛnyɛ ɔne n'awofo na ɛte a, nhomasua adwumakuw no nhia 

mpeneso mmfi ɔwofo no hɔ ansa na wɔayɛ nhwehwɛmu a edi kan de ahwɛ sɛ abofra no wɔ dɛm bi a 

wɔ tebea a edidi hɔ mu: 

• Ɛmfa ho mmɔden a wɔabɔ no, nhomasua adwumakuw no antumi anhu baabi a abofra no 

ɔwofo wɔ 

• Wɔatwa hokwan ahorow a awofo no wɔ; anaasɛ 

• Ɔtemmufo bi de hokwan ahorow a awofo no wɔ ama obi a wapene nhwehwɛmu a edi kan 

no so 

Nhomasua ho Nhwehwɛmu a Ɛde Ne Ho (IEE) 
Wɔsan frɛ nhomasua ho nhwehwɛmu a ɛde ne ho (IEE) no nkekaho nhwehwɛmu. Nhomasua 

adwumakuw no betua nkekaho nhwehwɛmu yi ho ka sɛ wɔayɛ wɔn ankasa nhwehwɛmu wɔ wo ba ho 

na wo ne nhomasua adwumakuw no annyɛ adwene wɔ ho nkutoo a. Ne botae ne sɛ wɔde behu sɛ wo 

ba hia nhomasua soronko anaa ɔda so ara hia a. Nipa a ɔyɛ nkekaho nhwehwɛmu yi no, ɛnsɛ sɛ ɔyɛ obi 

a ɔyɛ adwuma ma wo ba nhomasua adwumakuw. Wo, sɛ ɔwofo no, wɔ hokwan bere biara sɛ wobɛyɛ 

nkekaho nhwehwɛmu ho nhyehyɛe ama wo ba na woatua ho ka. Bere a wo ne wo nhomasua 

adwumakuw no annyɛ adwene wɔ wɔn nhwehwɛmu nsunsuanso fa wo ba ho na worepɛ nkekaho 

nhwehwɛmu no, ɛsɛ sɛ wo nhomasua adwumakuw no tu anamɔn a edidi so yi mu baako a 

wɔrentwentwɛn wɔn nan ase: 

• Ɛsɛ sɛ nhomasua adwumakuw no ma wuhu baabi a w'ankasa betumi anya nkekaho 

nhwehwɛmu ama wo ba na ahwehwɛde ahorow a ɛbɛma nhomasua adwumakuw no afa ho 

ka. Sɛ nhomasua adwumakuw no ne wo yɛ adwene sɛ wobɛpɛ nkekaho nhwehwɛmu ara pɛ 

a, ɛsɛ sɛ nhomasua adwumakuw no fa ho ka 

• Ɛsɛ sɛ nhomasua adwumakuw no de abisade kɔma Ohio Asoɛe ma Nhomasua ne 

Adwumayɛfo Ɔfisi ma Mmofra Soronko ma wodi asɛm no (hwɛ krataafa 20)  esiaane sɛ wɔne 

wo nnyɛ adwene wɔ nkekaho nhwehwɛmu a worepɛ no ho. Wei bɛyɛ saa esiane sɛ nhomasua 

adwumakuw no susuw sɛ wɔn nhwehwɛmu a wɔyɛɛ wɔ wo ba ho no fataa 

AHWEHWƐDE MA NKEKAHO NHWEHWƐMU 
Ahwehwɛde koro no ara a ɛfa nhomasua adwumakuw no nhwehwɛmu no nso fa nkekaho nhwehwɛmu 

a woyɛ ho nhyehyɛe, na nhomasua adwumakuw no fa ho ka no ho. Nea ɛka ahwehwɛde yi ho bi ne 

baabi a wo ba kɔ ma wɔyɛ no nhwehwɛmu ne nea ɔreyɛ ne ho nhwehwɛmu no suahu a ɔwɔ. Ɛsɛ sɛ 

nhomasua adwumakuw no fa nkekaho nhwehwɛmu no ho ka nyinaa sɛ edu nhomasua adwumakuw 

no ahwehwɛde ho a. 

Sɛ wosrɛ nkekaho nhwehwɛmu ma wo ba a, nhomasua adwumakuw no betumi abisa wo nea enti a wo 

ne wɔn nnyɛ adwene wɔ wo ba ho nhwehwɛmu a wɔyɛe ho (kyerɛ sɛ nea enti a worepɛ nkekaho 

nhwehwɛmu ), nanso ɛnyɛ nhyɛ sɛ wo de nkyerɛkyerɛmu yi bɛma wɔn. Wo wɔ hokwan baako pɛ sɛ 

wobɛpɛ nkekaho nhwehwɛmu a nhomasua adwumakuw no fa ho ka bere biara a nhomasua 

adwumakuw no bɛyɛ wo ba ho nhwehwɛmu na wo ne wɔn anyɛ adwene wɔ nea efii mu bae no ho. 

Sɛ wo ba nya fa nkekaho nhwehwɛmu a edu nhomasua adwumakuw no ahwehwɛde ho a, ɛmfa ho nea 

ɔfaa ho ka no, ɛsɛ sɛ nhomasua adwumakuw no hwɛ nsunsuanso no de hu sɛnea wɔbɛma wo ba aban 

nhomasua a wontua hwee (FAPE) no. 

Akyerɛw Nkaebɔ a Wɔadi Kan De Ama 

MUABƆ 
Ɛsɛ sɛ nhomasua adwumakuw ma wo nkaebɔ a wɔakyerɛw (nea wɔfrɛ no akyerɛw nkaebɔ a wɔadi kan 

de ama) wɔ mmere a ɛfata mu ansa na wɔasi gyinae sɛ wɔbɛyɛ anaa wɔrenyɛ biribi. Adeyɛ yi bi ne 

nhomasua adwumakuw no refi ase anaa wɔsesa wo ba no ahyɛnsode, nhwehwɛmu anaa nhomasua 

mu gyinabea anaa aban nhomasua a wontua hwee no. Akyerɛw nkaebɔ a wɔadi kan de ama yɛ 

ahwehwɛde fɔɔm ma nhomasua soronko. 

AKYERƐW NKAEBƆ A WƆADI KAN DE MU NSƐM 
Ɛsɛ sɛ akyerɛw Nkaebɔ a Wɔadi Kan De ama ma wo nkyerɛkyerɛmu a ɛkɔ akyi na ama woatumi agyina 

nimdeɛ so de wo ho ahyɛ wo ba nhomasua ho nnwuma gyinaesi ahorow mu. Ɛsɛ sɛ akyerɛw nkaebɔ a 

wɔadi kan de ma mu nsɛm no bi ne: 

• Nkyerɛkyerɛmu fa nea nhomasua adwumakuw no asi gyinae anaa wɔapow sɛ wɔbɛyɛ 

• Nkyerɛkyerɛmu fa nea enti a nhomasua adwumakuw no pɛ anaa wɔmpɛ sɛ wɔyɛ dwumadi 

no 

• Nkyerɛkyerɛmu fa ɔkwan a wɔfaa so yɛɛ nhwehwɛmu no ne ɛho kyerɛwtohɔ 

• Asɛm a ɛkyerɛ sɛ wo wɔ bammɔ wɔ IDEA ase, na sɛ nkaebɔ no nnyɛ nea edi kan a wɔde 

rekamfo nhwehwɛmu a, ɔkwan a wubetumi afa so anya ɛho bammɔ 

• Mmea a wubetumi ne wɔn adi nkitaho na woate IDEA ahwehwɛde ahorow ase 

• Nkyerɛkyerɛmu fa akwan afoforo a IEP kuw no hwehwɛɛ mu ne nea enti a wɔamfa eyinom 

anni dwuma 

• Nkyerɛkyerɛmu fa nneɛma afoforo a ɛfa nhomasua adwumakuw dwumadi a wɔakamfo anaa 

wɔapow 

AKYERƐW NKAEBƆ A WƆADI KAN DE AMA WƆ KASA A EMU DA HƆ MU 
Ɛsɛ sɛ wɔkyerɛw nkaebɔ a wodi kan de ma no wɔ ɔkwan a emu bɛyɛ mmerɛw ama obiara ate ase na ɛsɛ 

sɛ wɔkyerɛw wɔ wo kurom kasa mu anaa nkitahodi kwan foforo bi so gye sɛ ɛrennyɛ yie saa. 

Sɛ wo kurom kasa anaa nkitahodi kwan foforo no nnyɛ kasa a ɛwɔ akyerɛw mu a, ɛnde nhomasua 

adwumakuw no betu anamɔn ama wɔde ano kasa akyerɛ akyerɛw Nkaebɔ a Wɔadi Kan De Ma no wɔ 

wo kasa anaa ɔkwan foforo a emu da hɔ mu. Ɛho behia sɛ nhomasua adwumakuw no tumi da no adi 

krataa so sɛ wɔkyerɛɛ akyerɛw Nkaebɔ a Wɔadi Kan De Ma no sɛnea ɛfata maa wo tee emu nsɛm ase. 

Ankoroankoro Nhomasua Dwumadi (IEP) 
Ankoroankoro Nhomasua Dwumadi (IEP) yɛ nhoma bi a ɛda nhomasua mu botae ahorow a wo ba bedi 

ho dwuma wɔ sukuu afe no mu adi. Bio nso, ɛka mmoa ne nnwuma a wo ba hia na ama watumi adu 

botae ahorow a wɔaka wɔ IEP no mu. 

IEP kuw no mufo bi ne: 

• Ɔwofo (Awofo) no 

• Anyɛ yie koraa nhomasua ahorow tikyani baako (sɛ ɛbɛyɛ sɛ abofra no bɛwɔ daadaa 

nhomasua mu a)  

• Anyɛ yie koraa abofra no nhomasua soronko tikyani anaa kyerɛkyerɛfo baako 

• Nhomasua adwumakuw nanmusini a ɔfata 

• Obi a obetumi akyerɛkyerɛ nhwehwɛmu no mu nsunsuanso mu 

• Sɛ ɔwofo no anaa nhomasua adwumakuw no susuw sɛ ɛfata a, nnipa afoforo a wɔwɔ abofra 

no ho nimdeɛ titiriw, a wɔn a wɔka ho ne adwumayɛfo a wɔyeyɛ nnwuma a ɛfata ma no 

• Bere biara a ɛfata no, abofra a wadi dɛm no 

IEP nhwehwɛmu: Wɔhwehwɛ sɛ IEP kuw no behyia anyɛ yie koraa pɛnkoro afe biara de ahwehwɛ IEP 

no mu nanso wobetumi ahyia mpɛn pii de ayɛ nsakrae wɔ IEP no mu, titiriw bere a abofra no nnya 

nkɔso no. Wɔ Ohio no, afe afe IEP nhwehwɛmu ne nsesamu no nhia ɔwofo mpeneso ansa na wɔde IEP 

no ayɛ adwuma. IEP a edi kan no mu nkutoo na wohia ɔwofo mpeneso. Wudi dwuma titiriw wɔ 

adwenkyerɛ a wo de ma wɔ IEP hyehyɛ mu enti yɛhyɛ wo nkuran paa sɛ wo de wo ho bɛhyɛ IEP 

nhwehwɛmu ahorow mu. 

Ɔwofo ho a ɔde hyem: Sɛ abofra a ɔwɔ dɛm awofo no, mowɔ hokwan sɛ wɔbɔ mo nkae na munya 

hokwan de mo ho hyɛ IEP kuw no nhyiam biara mu. Ɛsɛ sɛ nhomasua adwumakuw no ma wo nhyiam 

no ho nkaebɔ ntɛm sɛnea ɛbɛyɛ na woatumi akɔ bi, na wɔde ahyɛ bere ne beae a mo nyinaa adwene 

hyia wɔ ho. 

Nhomasua ho Kyerɛwtohɔ 

Kyerɛwtohɔ a Wɔn Nsa Ka 
Mmusua Nhomasua mu Hokwan ne Kokoamnsɛm Mmara (The Family Educational Rights and Privacy 

Act - FERPA) yɛ ɔman mmara a ɛma mo hokwan ahorow bi sɛ mobehwehwɛ mo ba nhomasua ho 

kyerɛwtohɔ mu. Hokwan a ɛwɔ FERPA ase no fi wo hɔ kɔ wo adesuani no hɔ bere a adesuani no adi mfe 

18 anaa bere a wafi ase rekɔ sukuupɔn (te sɛ kɔlegye anaa suapɔn), nea ebedi kan aba biara. 

NHOMASUA HO KYERƐWTOHƆ YƐ DƐN? 
Sɛ nsɛm bi fa adesuani bi bɛyɛ nea wɔbɔ ho ban wɔ FERPA ase no, ebegyina sɛ ɛfata sɛ wobu no sɛ 

nhomasua ho kyerɛwtohɔ anaa. FERPA kyerɛkyerɛ nhomasua ho kyerɛwtohɔ sɛ: 

1. Kyerɛwtohɔ a ɛfa adesuani bi ho pɔtee, a ɛtɔ mmere bi a wɔfrɛ no ankoroankoro nsɛm wɔ 

sukuu ahorow mu 

2. Kyerɛwtohɔ a nhomasua adwumakuw anaa ahyehyɛde bi (te sɛ wo sukuu mansin) anaa 

ahyehyɛde bi a wogyina wɔn ananmu kora so 

ANKOROANKORO NSƐM NO BI NE: 
• Wo ba din 

• Obusuani bi din 

• Wo ba anaa w'abusua adrɛs 

• Ankoroankoro ahyɛnsode, te sɛ wo ba sohyia sikiriti nɔma, adesuani nɔma anaa biomɛtrik 

kyerɛwtohɔ 

• Akwan afoforo a wobetumi de ahyɛ wo ba nsow, te sɛ awoda, baabi a wɔwoo no, maame din 

ansa na ɔreware, abusuakuw a ofi mu 

• Nsɛm foforo a, ɛno nkutoo anaa ɛne nsɛm afoforo, a wɔde anaa wobetumi de abata adesuani 

pɔtee ho a ɛbɛma obi a n'adwenem da hɔ a ɔwɔ sukuu no mu, na onnim nsɛm tebea no ho 

hwee atumi ahyɛ adesuani no nsow 

• Nsɛm a obi a sukuu no gye di sɛ onim wo ba no repɛ 

• Nhwɛso afoforo a FERPA kyerɛ 

KYERƐWTOHƆ SO KORA NE KOKOAM A ƐBƐYƐ 
Wobetumi akora nhomasua ho kyerɛwtohɔ wɔ akwan pii so. Nhwɛso no bi ne: 

• Nea wɔde nsa akyerɛw 

• Kɔmputa so nkyerɛwee 

• Kɔmputa 

• Video anaa ɔdio mu ade 

• Nkrataa ahorow a mfonin gu so 

Adesuafo ho kyerɛwtohɔ yɛ nea ɛnkɔ abɔnten, kyerɛ sɛ ɛyɛ kokoam. Ɛsɛ sɛ nhomasua adwumakuw no 

bɔ wo ba kyerɛwtohɔ ho ban bere a wɔreboaboa, rekora, reda no adi anaa wɔresɛe no no. 

WO BA HO KYERƐWTOHƆ MU NHWEHWƐMU 
Ɛsɛ sɛ nhomasua adwumakuw no ma wo kwan ma wohwehwɛ wo ba nhomasua ho kyerɛwtohɔ mu a 

wɔrentwentwɛn wɔn nan ase, na wɔyɛ saa ansa na IEP kuw nhyiam anaa dwumadi biara a woka ho bi 

bɛba so. Nhomasua adwumakuw no rentumi ntwɛn mmoro nna 45 efi da a wobɛpɛ hokwan de ahwɛ 

kyerɛwtohɔ no mu. 

Wo wɔ hokwan sɛ wohwɛ kyerɛwtohɔ a ɛfa wo ba ho nkutoo. Wo wɔ hokwan sɛ woma sukuu no 

kyerɛkyerɛ wo ba ho kyerɛwtohɔ mu kyerɛ wo. Wo wɔ hokwan sɛ wo pɛ obi a obegyina w'ananmu 

ahwehwɛ kyerɛwtohɔ no mu (te sɛ adamfo anaa lɔɔya). 

Nhomasua adwumakuw no betumi ama wo wo ba ho kyerɛwtohɔ; nanso, ɛsɛ sɛ nhomasua 

adwumakuw no ma wo kyerɛwtohɔ no bi sɛ wo nsa a ɛrenka bi no bɛma wuntumi mmfa hokwan a wo 

wɔ wɔ kyerɛwtohɔ no ho nni dwuma a. Bere biara wo wɔ hokwan sɛ wunya kyerɛwtohɔ no bi na woafa 

ho ka. 

NHOMASUA HO KYERƐWTOHƆ MU NSAKRAE 
Wo wɔ hokwan sɛ wobɛma nhomasua adwumakuw no asesa wo ba ho kyerɛwtohɔ mu nsɛm bi a ɛnyɛ 

nokware anaa ɛyɛ mfomso. Ɛnyɛ nhyɛ sɛ wo ba sukuu bɛsesa nhomasua ho kyerɛwtohɔ no mu esiane 

sɛ woasrɛ sɛ wɔnnyɛ saa kɛkɛ nti, nanso ɛsɛ sɛ sukuu no susuw w'abisade no ho. Sɛ sukuu no si gyinae 

sɛ wɔrensesa wo ba kyerɛwtohɔ mu nsɛm sɛnea wosrɛe no a, ɛsɛ sɛ sukuu no ka kyerɛ wo sɛ wo wɔ 

hokwan sɛ wɔne wo yɛ ho nhyiam de aka ho asɛm. 

Wɔ nhyiam yi akyi no, sɛ sukuu no si gyinae sɛ wɔrensesa nhomasua kyerɛwtohɔ mu nsɛm no a, wo wɔ 

hokwan sɛ wokyerɛw w'asɛm yi wɔ wo ba kyerɛwtohɔ mu. Ɛsɛ sɛ nsɛm yi ka wo ba kyerɛwtohɔ ho.  

NHOMASUA HO KYERƐWTOHƆ A WƆDE MA 
Mpɛn pii no, ɛsɛ sɛ nhomasua adwumakuw no srɛ kwan fi wo hɔ denam krataakyerɛw so sɛ wɔpɛ sɛ 

wɔde nhomasua ho kyerɛwtohɔ fa wo ba ho ma afoforo a ɛnyɛ wo a. Nanso, tebea ahorow bi wɔ hɔ a 

ɛnhwehwɛ sɛ wopene so ansa na wɔayɛ. Sɛ wo pɛ sɛ wuhu pii fa bere a nhomasua adwumakuw no 

nhia sɛ wɔpɛ mpeneso fi wo hɔ ansa na wɔde kyerɛwtohɔ  ama a, hwɛFERPA akwankyerɛ ma awofo wɔ 

U.S. Nhomasua Asoɛe wɛbsait so wɔ www.ed.gov. 

  

https://studentprivacy.ed.gov/sites/default/files/resource_document/file/An%20Eligible%20Student%20Guide%20to%20FERPA_0.pdf
http://www2.ed.gov/policy/gen/guid/fpco/ferpa/parents.html
http://www.ed.gov/

Manso Nsiesie 

Ɔkwan a Wɔde Siesie Manso 
Sɛ wo ba a ɔwɔ dɛm nhomasua ho asɛm haw wo a, anamɔn a edi kan ne sɛ wo ne nhomasua 

adwumakuw no bɛyɛ adwuma abom. Mfiase no, wo ne wo suani tikya anaa nhomasua soronko 

kwankyerɛfo nni nkitaho. Ka nea woresusuw ho kyerɛ onii no. Sɛ wo ne nhomasua adwumakuw no 

annyɛ adwene wɔ wo haw no ho a, akwan ahorow wɔ hɔ a mobetumi adi ɔhaw no ho dwuma. 

Akwan ahorow yi wɔ din pɔtee a wo nhomasua adwumakuw betumi de afrɛ, nanso akwankyerɛ yi 

bɛboa wo ama woate nea edin no mu biara kyerɛ ne sɛnea wo ne sukuu no betumi aboa wo ba. Ɔfa a 

edi hɔ no kyerɛkyerɛ akwan yi a wubetumi ne wo nhomasua adwumakuw de ayɛ adwuma abom mu. 

ADWUMAYƐ MU NHWEHWƐMU 
Sɛ wo ne nhomasua adwumakuw no nnyɛ adwene wɔ wɔn gyinaesi mu fa wo ba a ɔwɔ dɛm nhomasua 

ho a, wubetumi akyerɛw akɔma adwumakuw no adwumayɛbea. Wɔ eyi ho no, wo nhomasua 

adwumakuw no panyin (anaa obi a wɔapaw no) bɛyɛ mu nhwehwɛmu. Nea ebetumi aka nhwehwɛmu 

yi ho ne adwumayɛ ho asɛnni. 

Sɛ wɔyɛ nhwehwɛmu ne adwumayɛ ho asɛnni nhyiam a, ɛsɛ sɛ wɔyɛ no wɔ bere ne beae a eye ma wɔn 

a wɔde wɔn ho bɛhyem nyinaa. Wo ne nhomasua adwumakuw no nyinaa betumi ato nsa afrɛ afoforo 

aba nhwehwɛmu anaa adwumayɛ ho asɛnni no ase. Sɛ nhwɛso, wubetumi ato nsa afrɛ abusuafo anaa 

adamfo, obi a ɔwɔ nhomasua soronko ho nimdeɛ, anaa lɔɔya. Sɛ wo ba renya nhomasua wɔ dwumadi 

a mansin boayikuw ma nkɔso mu dɛmdi anaa aban nhomasua adwumakuw hwɛ so a, ɛsɛ sɛ 

nhomasua adwumakuw no ne boayikuw anaa adwumayɛ mu nhwehwɛmu ahyehyɛde no di nkitaho. 

Bere a wɔrehwehwɛ tebea no mu no, ɛsɛ sɛ wɔyɛ nea wobetumi nyinaa de di adwene a enhyia wɔ wo 

ba nhomasua no ho. Panyin no (anaa nea wɔapaw no) betie afanu no nyinaa wɔ adwene a enhyia no 

ho na wasi gyinae. Sɛ wonya si gyinae a, ɛsɛ sɛ panyin no kyerɛw gyinaesi no de bɔ wo nkae. Ɛsɛ sɛ eyi 

kɔ so wɔ nna 20 ntam fi bere a wudii kan bɔɔ nhomasua adwumakuw no nkae fa wo haw ho. 

DWUMADI AFOFORO A WUBETUMI ASƆ AHWƐ 
Sɛ woawie dwumadi yi na wo ne nhomasua adwumakuw no da so ara nnyɛ adwene wɔ ɔkwan a 

wɔbɛfa so adi ɔhaw no ho dwuma a, dwumadi afoforo wɔ hɔ a wubetumi asɔ ahwɛ. Ɛwom sɛ ɛnyɛ 

ahwehwɛde sɛ wobɛpɛ adwumayɛ ho nhwehwɛmu ansa na woatoa so apɛ manso ho dwumadi de, 

nanso yɛhyɛ ho nkuran. Akwan afoforo wɔ hɔ a wubetumi afa so adi ɔhaw no ho dwuma. Ohio Asoɛe 

ma Nhomasua ne Adwumayɛfo Ɔfisi ma Mmofra Soronko betumi de wɔn ho agye mu na wɔaboa wo wɔ 

w'abisade fa akade afoforo a ɛbɛboa adi wo haw ho dwuma no. Ahyehyɛde ahorow a edidi hɔ nso 

betumi aboa wo: 

• Wo mpɔtam Mantam Mmoa Kuw (Mantam #_______) wɔ (fon #____________). Awofo ne 

mmusua nimdefo a wɔwɔ Mantam Mmoa Kuw ne wo bɛyɛ adwuma. 

• Wo mpɔtam hɔ awofo nhwɛsofo, sɛ nhomasua adwumakuw no wɔ bi a. 

o Awofo nhwɛsofo de nsɛm ne mmoa ma abofra a ɔwɔ dɛm mmusuafo ne nhomasua 

nnwumakuw. Awofo nhwɛsofo yɛ nhomasua adwumakuw no dwumayeni na bio nso 

ɔyɛ abofra a ɔwɔ dɛm ɔwofo. 

o Sɛ worepɛ nsɛm pii a, wo ne_______________________________________ nni 

nkitaho. 

• Ohio Nnipa Nkabom ma Mmofra a Wɔadi Dɛm Nhomasua (OCECD) 

o OCECD yɛ adwumakuw bi a wɔwɔ mantam no mu nyinaa a wɔmmpɛ mfaso a wɔdi 

dwuma ma nkokoaa, mmofra, ne mmabun a wɔwɔ dɛm wɔ Ohio, ne akyerɛkyerɛfo ne 

nnwumakuw a wɔde mmoa ma saafo yi. OCECD dwumadi ahorow boa awofo ma 

wonya nimdeɛ a ɛbɛma wɔatumi ayɛ ananmusifo pa de ama wɔn mma wɔ nhomasua 

mmeae nyinaa. 

Sɛ worepɛ nsɛm pii a, wo ne OCECD nni nkitaho wɔ (740) 382-5452 anaa kɔ OCECD wɛbsait so wɔ 

www.ocecd.org. 

Kwaadu Wɔsiesie no Ntɛm 
Kwaadu a wɔsiesie no ntɛm yɛ bere a wo bɔ mmɔden sɛ wo ne nhomasua adwumakuw no bedi mu 

ntam adwene a enhyia ho dwuma ansa na woafi ase de akwan afoforo a wɔde di manso ho dwuma adi 

dwuma. Obi a ofi Ohio Asoɛe ma Nhomasua ne Adwumayɛfo Ɔfisi ma Mmofra Soronko ne wo bɛyɛ 

adwuma de abua wo nsɛmmisa ne ɔhaw ahorow a wo wɔ fa wo ba nhomasua ho. 

Ohio Asoɛe ma Nhomasua ne Adwumayɛfo hyɛ kwaadu a wɔsiesie no ntɛm ansa na woakɔpɛ dwumadi 

afoforo, te sɛ ɔhaw a wɔakyerɛw anaa ɛho asɛnni. Wubetumi ne obi a ofi Ohio Asoɛe ma Nhomasua ne 

Adwumayɛfo Ɔfisi ma Mmofra Soronko adi nkitaho de abua wo nsɛmmisa ne ɔhaw ahorow a wo wɔ fa 

wo ba nhomasua ho. Sɛ wo pɛ sɛ wo ne obi di nkitaho fa kwaadu a wɔsiesie no ntɛm ho di nkitaho a, 

yɛsrɛw wo ne Asoɛe no nni nkitaho: 

• Wɔ tɛlɛfon so: (614) 466-2650, anaa nea wuntua hwee wɔ (877) 644-6338 

• Emeeli wɔ: exceptionalchildren@education.ohio.gov 

Dwumadi a Wɔma Ɛkɔ Yiye 
Sɛ wo wɔ haw fa wo ba ho nhwehwɛmu fa nhomasua soronko ho, anaa wo ba no Ankoroankoro 

Nhomasua Dwumadi (IEP) a, ebia nea wɔfrɛ no dwumadi a wɔma ɛkɔ yiye bɛboa wo. 

Dwumadi a Wɔma Ɛkɔ Yiye yɛ bere a wo ma Asoɛe no yɛ nhyehyɛe ma obi ba nhyiam a ɛfa wo ba ho 

nhwehwɛmu anaa IEP de no ase (wo nso yɛ kuw yi muni). Nhomasua adwumakuw no nso betumi 

abisa Asoɛe no ama wɔama saa nipa yi aba nhyiam ahorow yi mu baako a ɛfa wo ba nhomasua 

soronko ho. Ɛsɛ sɛ wo ne nhomasua adwumakuw no nyinaa yɛ adwene wɔ nipa yi a ɔbɛba nhyiam no 

ase bi ho. 

NEA ENTI A WƆHYEHYƐ DWUMADI A WƆMA ƐKƆ YIYE 
Saa nhyehyɛe yi kɔ so wɔ kuw nhyiam ase, te sɛ ankoroankoro nhomasua dwumadi, nhwehwɛmu ho 

nhyehyɛe nhyiam, anaa nhwehwɛmu kuw nhyiam. Saa nipa(facilitator) yi yɛ obi a ɔnnka kuw no ho na 

onnsi gyinae mma kuw no nso. Nipa yi boa ma kuw no adwuma di mu na wɔde wɔn adwene si 

adesuani no so. Nnipa yi yɛ ntamgyinafo animdefo a wɔatete wɔn wɔ Mmofra Soronko Ɔfisi hɔ wɔ 

nhomasua soronko dwumadi mu. 

http://www.ocecd.org/
mailto:exceptionalchildren@education.ohio.gov.

Wubetumi apɛ hokwan yi bere biara. Sɛ wo yɛ saa a, ɛsɛ sɛ wo ne nhomasua adwumakuw no nyinaa yɛ 

adwene sɛ mo de mo ho bɛhyem. Sɛ mo baanu yɛ adwene a, Mmofra Soronko Ɔfisi no bɛpɛ nipa yi ama 

wo. Ɛka biara nni hɔ mma wo anaa nhomasua adwumakuw no wɔ eyi ho. 

NEA ƆMA DWUMADI NO KƆ YIYE (FACILITATOR): 

• Ɔbɛkɔ so ayɛ obi a onni ɔfa biara (ɔnnyɛ odwumayeni 

ma wo anaa nhomasua adwumakuw no) 

• Ɔyɛ ntamgyinafo  a wɔatete no (onimdefo a ɔboa 

siesie mansotwe) 

• Wɔatete no na onim mmara ne ahwehwɛde ahorow a 

ɛfa nhomasua soronko ho 

• Ɔnnka wo ba IEP anaa nhwehwɛmu kuw ho 

• Onnsi gyinae, na mmom ɔde nyansahyɛ ma kuw de pɛ 

ɔhaw ho mmuae 

• Obue nkitahodi hokwan wɔ wo ne nhomasua 

adwumakuw no ntam 

• Ɔma nhyiam no kɔ so sɛnea wɔhwɛ kwan na ɔboa ma 

obiara kyerɛ obu ma dwumadi no 

• Ɔma kuw no mufo de wɔn adwene si wo ba ne 

n'ahiade so 

NSƐMPƆW A ƐSƐ SƐ WO KAE WƆ DWUMADI A WƆMA ƐKƆ SO 

YIYE HO: 

• Dwumadi a Wɔma Ɛkɔ Yiye nnyɛ nhyɛ. 

o Ɛsɛ sɛ wo ne nhomasua adwumakuw no nyinaa yɛ adwene sɛ mode mo ho bɛhyem. Sɛ wo ne 

nhomasua adwumakuw no gye tom sɛ mobɛpɛ obi ayɛ ntamgyinafo wɔ nhyiam bi ase a, wei 

nkyerɛ sɛ ɛsɛ sɛ wo ne nhomasua adwumakuw no yɛ adwene wɔ nhyiam no ase anaa sɛnea 

nhyiam no bɛkɔ akowie. Bere nyinaa no, awofo wɔ hokwan sɛ wokura wɔn nsusuwii wɔ ho. 

• Adwenkoro biara a ɛbɛba so wɔ dwumadi a wɔma ɛkɔ yiye biara ase no, mpɛn pii ɛsɛ sɛ afa 

no nyinaa di so. Eyi kyerɛ sɛ ɛsɛ sɛ wo ne nhomasua adwumakuw no nyinaa di adwenkoro no 

so bere a mo nyinaa asi ho gyinae no. 

o Nhoma biara a wo ne nhomasua adwumakuw no de mo nsa bɛhyɛ ase afa wo ba ho 

nhwehwɛmu anaa IEP no ho hia te sɛ nhoma a nsa hyɛɛ ase wɔ IEP anaa nhwehwɛmu 

kuw nhyiam foforo bi ase de ara pɛ. 

Sɛ wo pɛ nsɛm pii fa dwumadi a wɔma ɛkɔ yiye ho a, kɔ Ohio Asoɛe ma Nhomasua ne Adwumayɛfo 

wɛbsait so wɔ education.ohio.gov na hwehwɛ facilitation.  

Wo pɛ sɛ Wubisa Kwan Ma Dwumadi a Wɔma Ɛkɔ Yiye ho a 

Wo ne wo nhomasua adwumakuw nhomaasua soronko kwankyerɛfo nni nkitaho nhwɛ sɛ mansin no 

bɛpɛ sɛ wɔde wɔn ho bɛhyɛ dwumadi yi mu anaa, _________ wɔ ___________. Sɛ afanu no nyinaa 

yɛ adwene sɛ wɔde wɔn ho bɛhyɛ dwumadi yi mu a, yɛsrɛw wo ne Ohio Asoɛe ma Nhomasua ne 

Adwumayɛfo Ɔfisi ma  

Mmofra Soronko nni nkitaho: 

• Wɔ tɛlɛfon so: (877) 644-6338 

• Wɔ emeeli so:  OECMediationFacilitation@education.ohio.gov 

http://education.ohio.gov/
mailto:OECMediationFacilitation@education.ohio.gov


 

15 | Akwankyerɛ fa Awofo Hokwan wɔ Nhomasua Soronko ho  | 2024 

Ntamgyina ho 
Ntamgyina yɛ bere a wo ne nhomasua adwumakuw no ayɛ adwenkoro sɛ 

mobɛpɛ obi aba nhyiam bi ase na waboa ama moanya adwenkoro wɔ wo 

adesuani a wadi dɛm anaa adesuani a wosusuw sɛ ɔwɔ dɛm nhomasua ho. 

Nipa yi yɛ ntamgyina a ɛkyerɛ sɛ onni ɔfa biara na ɔnnyɛ odwumayeni ma 

ɔwofo no anaa nhomasua adwumakuw no. Obi a wɔma ɔbɛyɛ ntamgyinafo 

yɛ ɔkwan baako a wo ne nhomasua adwumakuw no atumi adi manso biara 

a ɛfa wo ba nhomasua soronko ho ho dwuma. 

WUNTUA HWEE NA WO DE APƐ NTAMGYINAFO NA 

WUBETUMI APƐ BERE BIARA 
Wubetumi apɛ ntamgyina bere biara. Sɛ monya pɛ ntamgyinafo a, ɛsɛ sɛ 

wo ne nhomasua adwumakuw no nyinaa yɛ adwene sɛ mode mo ho bɛhyɛ 

dwumadi no mu. Sɛ mo mienu nyinaa gye tom sɛ mo de mo ho bɛhyɛ dwumadi no mu a, Mmofra 

Soronko Ɔfisi no bɛpɛ ntamgyinafo ama mo. Ntamgyinafo no rentumi nkyerɛ sɛnea mobedi manso a 

ɛfa wo ba nhomasua soronko no ho dwuma. Mmom no, ntamgyinafo no boa afanu no ma wɔka wɔn 

haw ahorow ho asɛm fa wo ba ho na wɔpɛ ano aduru. 

Sɛ wusi gyinae sɛ wo de asɛm bɛkɔ akɔdan anaa wobɛpɛ asɛnni a (hwɛ nkrataafa 17 kosi 28), Ohio 

Asoɛe ma Nhomasua ne Adwumayɛfo bɛhyɛ wo nkuran sɛ paw ntamgyina sɛ ade a edi kan. Ɛka biara 

nni hɔ mma wo anaa nhomasua adwumakuw no wɔ eyi ho. 

Sɛ mo adwene 

anhyia wɔ 

ntamgyina no akyi 

na wo de kɔdan 

mantam no a, ɛnde 

mmofra Soronko 

Ɔfisi no bedi ɔhaw no 

ho dwuma. Sɛ mo 

adwene anhyia wɔ 

ntamgyina no akyi 

na wokɔpɛ asɛnni a, 

ɛnde asɛnni no na 

ebedi akyi.

Mo Adwene Anhyia

Adwenekoro a 

wɔakyerɛw no, ɛsɛ sɛ 

mudi so, na wo ne 

sukuu mansin no de 

nsa hyɛ ase. Eyi 

kyerɛ sɛ ɛsɛ sɛ wo ne 

sukuu no nyinaa di 

emu nsɛm akyi, na 

asɛnnibea betumi 

ama ayɛ adwuma.

Mo Adwene Ahyia

Wo ne sukuu mansin 

no ka mo haw ho 

asɛm. Ntamgyinafo 

no bɔ mmɔden sɛ 

obesiesie manso no 

na akowie 

adwenkoro a 

wɔakyerɛw. Mpɛn pii 

no, wontumi mmfa 

nsɛm a wɔkae wɔ 

ntamgyina nhyiam 

ase mma afoforo 

anaasɛ wɔde adi 

dwuma daakye wɔ 

asɛnni mu, gye sɛ 

nea wɔma kwan.

Ntamgyina Nhyiam

Ntamgyinafo no nni 

obiara afa. 

Ntamgyinafo yi bɛyɛ 

nhyiam ho nhyehyɛe 

ntɛm ara. Asoɛe no 

na etua ntamgyinafo 

no ka.

Nsa Ka 

Ntamgyinafo na 

Wɔyɛ Nhyiam ho 

Nhyehyɛe

Wo anaa sukuu 

mansin no betumi 

asrɛ ntamgyina afi 

Ohio Asoɛe ma 

Nhomasua ne 

Adwumayɛfo bere 

biara. Sɛ wo de asɛm 

kɔdan anaasɛ wokɔpɛ 

asɛnni a, Asoɛe no 

bedi kan de 

ntamgyina hokwan 

ama. Ɛsɛ sɛ wo ne 

mansin no nyinaa yɛ 

adwene sɛ mode 

ntamgyinafo bedi 

dwuma.

Abisade wɔ

Ntamgyina ho

NTAMGYINAFO NO: 
• Ɔbɛkɔ so ayɛ obi a onni ɔfa biara (ɔnnyɛ odwumayeni ma wo anaa nhomasua adwumakuw 

no) 

• Onni hokwan sɛ osisi gyinae; mmom no, ntamgyinafo no boa wo ne nhomasua adwumakuw 

no ma mudi mo ntam manso a ɛfa wo ba nhomasua ho. 

• Ɔne wo ne nhomasua adwumakuw no yɛ adwuma bom de nya adwenkoro a moakyerɛw 

• Ɔma nhyiam no kɔ so sɛnea wɔhwɛ kwan na ɔboa ma obiara kyerɛ obu ma dwumadi no 

• Ɔma obiara de n'adwene si adesuani no ne n'ahiade so pɔtee 

• Obue nkitahodi hokwan wɔ wo ne nhomasua adwumakuw no ntam 

NSƐNTITIRIW A ƐSƐ SƐ WƆKAE FA NTAMGYINA HO 

• Ntamgyina nnyɛ nhyɛ. 

o Ɛsɛ sɛ wo ne nhomasua adwumakuw no nyinaa yɛ adwene sɛ mode mo ho bɛhyem. 

Sɛ wo ne nhomasua adwumakuw no gye tom sɛ mobɛpɛ obi ayɛ ntamgyinafo wɔ 

nhyiam bi ase a, wei nkyerɛ sɛ ɛsɛ sɛ wo ne nhomasua adwumakuw no yɛ adwene wɔ 

nhyiam no ase anaa sɛnea nhyiam no bɛkɔ akowie. 

• Ntamgyina yɛ kokoam nsɛm. 

o Asɛm biara a wɔbɛka wɔ ntamgyina nhyiam ase no, mpɛn pii no, ɛsɛ sɛ ɛyɛ kokoam 

na wɔrentumi mmfa nni dwuma akyiri yi gye sɛ wɔhwehwɛ sɛ wɔyɛ saa. 

• Adwenkoro biara a wɔakyerɛw wɔ ntamgyina mu no, mpɛn pii no, ɛsɛ sɛ wo di so. Eyi kyerɛ sɛ 

ɛsɛ sɛ wo ne nhomasua adwumakuw no nyinaa di adwenkoro no so bere a mo nyinaa asi ho 

gyinae no. 

o Nhoma biara a wo ne nhomasua adwumakuw no de mo nsa bɛhyɛ ase afa wo ba ho 

nhwehwɛmu anaa IEP no ho hia te sɛ nhoma a nsa hyɛɛ ase wɔ IEP anaa 

nhwehwɛmu kuw nhyiam foforo bi ase de ara pɛ. 

Asɛm a Wɔde Kɔdan Mantamfo 
Ade foforo nso a wubetumi ayɛ sɛ wo wɔ wo ba nhomasua soronko ho haw ne sɛ wo de bɛdan mantam 

no denam krataakyerɛw so de atia nhomasua adwumakuw no na wo de krataa yi akɔma Ohio Asoɛe 

ma Nhomasua ne Adwumayɛfo Ɔfisi ma Mmofra Soronko no. 

ƐKA BIARA NNI MANTAM A WO DE ASƐM KƆDAN HO 
Ɛka biara nni mantam a wo de asɛm kɔdan. Asɛm a wɔde kɔdan mantam no, mpɛn pii no, ɛkɔ ntɛm sen 

asɛnni a wɔhwehwɛ na ɛnsɛe yɛne afoforo ntam ayɔnkofa te sɛ asɛnni a wɔpɛ. Sɛ wo pɛ sɛ wo de asɛm 

kɔdan mantam no a, ɛsɛ sɛ wokyerɛw na wo de nsa hyɛ ase de kɔma Mmofra Soronko Ɔfisi no, na wo 

de bi nso kɔma nhomasua adwumakuw no tee. 

Wo pɛ sɛ Wo pɛ Ntamgyina a 

Wo ne wo nhomasua adwumakuw nhomaasua soronko kwankyerɛfo nni nkitaho nhwɛ sɛ mansin no 

bɛpɛ sɛ wɔde wɔn ho bɛhyɛ dwumadi yi mu anaa, __________wɔ_________. Sɛ afanu no nyinaa yɛ 

adwene sɛ wɔde wɔn ho bɛhyɛ dwumadi yi mu a, yɛsrɛw wo ne Ohio Asoɛe ma Nhomasua ne 

Adwumayɛfo Ɔfisi ma Mmofra Soronko: 

• Wɔ tɛlɛfon so: (877) 644-6338 

• Wɔ emeeli so:  OECMediationFacilitation@education.ohio.gov 

mailto:OECMediationFacilitation@education.ohio.gov

Ɛsɛ sɛ w'asɛm no kyerɛ sɛ wɔabu ɔman anaa mantam mmara de fa nhomasua soronko ho (wɔabu 

Nnipa a Wɔadi Dɛm Nhomasua ho Mmara anaa Ohio Dwumadi ho Gyinapɛn ma Mmofra a Wɔadi Dɛm 

Nhomasua so). Ɛho nhia sɛ asɛm no bɔ mmara a wɔabu so no pɔtee, nanso ehia sɛ ɛkyerɛ nea 

nhomasua adwumakuw no ayɛ anaa wɔannyɛ a enti wugye di sɛ etia nhomasua soronko ho mmara bi 

no. Bio nso, ɛsɛ sɛ wokyerɛ nsɛm pɔtee de foa asɛm no so nea enti a wususuw sɛ nhomasua 

adwumakuw no abu nhomasua soronko ho ahwehwɛde so. 

ASƐM A WƆDE AKƆDAN MANTAM MU NHWEHWƐMU 
Mmofra Soronko Ɔfisi no bɛhwehwɛ asɛm a wɔde abɛdan wɔn wɔ kwan pa so mu na wɔahwɛ sɛ 

nhomasua adwumakuw no abu nhomasua soronko ho ahwehwɛde a ɛfa wo ba nhomasua so anaa. 

Bio nso, nipa foforo - a ɛnyɛ wo, anaa adwumakuw bi a ɛnyɛ nhomasua adwumakuw no - betumi de 

asɛm akɔdan mantam no denam Asoɛe no so sɛ wo gye di sɛ nhomasua adwumakuw no abu 

nhomasua soronko ho ahwehwɛde a ɛfa adesuani bi ho a. 

Wobetumi de asɛm akɔdan mantam no denam Asoɛe no so bere biara wɔ afe baako ntam fi bere a 

wɔka sɛ wɔabu nhomasua soronko ho mmara so no. Asɛm biara a wɔde bɛdan boro afe baako akyi fi 

bere a mmarato no sii no, wɔrennyɛ mu nhwehwɛmu na wɔadi ho dwuma. 

SƐNEA WƆDE ASƐM KƆDAN MANTAM NO 
Sɛ wo pɛ sɛ wo de asɛm a woakyerɛw kɔdan mantam no de fa nhomasua soronko ho a, ɛsɛ sɛ: 

• Wohyehyɛ mantam kwaadu fɔɔm a ɛwɔ DEW Manso ho Dwumadi wɛbpeegye so; anaa 

• Kyerɛw kwaadu no sɛ krataa na fa mane Asoɛe no denam meeli anaa emeeli so; anaa 

• Frɛ Asoɛe no Mmofra Soronko Ɔfisi adwumayɛfo no wɔ 1-877-644-6338 na pɛ kwaadu fɔɔm, a 

wobɛhyehyɛ na wasan de abrɛ Asoɛe no. 

BAABI A WO DE WO KWAADU BƐKƆ 
Ɛsɛ sɛ wo de wo krataa no mane Ohio Asoɛe ma Nhomasua ne Adwumayɛfo Ɔfisi ma Mmofra Soronko 

ne nhomasua adwumakuw no panyin nyinaa wɔ bere koro mu. 

 Susude fa Nneɛma a Ɛsɛ Sɛ Wo de Ka wo Kwaadu a Wo de Dan Mantam no Ho 

• Asɛm a ɛkyerɛ sɛ nhomasua adwumakuw no abu ɔman anaa mantam mmara a ɛfa nhomasua 

soronko ho 

• Asɛm no mu nkyerɛkyerɛmu, a nea woregyina so abɔ kwaadu no ka ho 

• Nea wɔne wo de bedi nkitaho ne wo nsaahyɛase 

• Sɛ worebɔ kwaadu afa nhomasua soronko ho mmara bi a wɔabu so wɔ adesuani pɔtee bi ho a 

• Adesuani no din ne baabi a ɔte 

• Sukuu a adesuani no kɔ 

• Wɔ abofra a onni baabi te (sɛnea McKinney-Vento Homeless Assistance Act kyerɛ no) fam no, 

nea ɛwɔ hɔ a wobetumi ne adesuani no adi nkitaho ne adesuani no sukuu din 

• Asɛm no mu nkyerɛkyerɛmu ne nsɛm a ɛfa ho nyinaa 

• Nea onii no susuw sɛ ebetumi ayɛ ɔhaw no ho mmuae anaa nsɔano 

• wɔ bere a wɔde asɛm no rema no 

• Ɛsɛ sɛ nsa hyɛ kwaadu a wɔrebɔ no ase. 

Hyɛ no nsow sɛ kwaadu a efi obi a wanna ne ho adi no, wɛrennye. 

https://education.ohio.gov/Topics/Special-Education/Dispute-Resolution

Fa krataa a edi kan ankasa no mane: 

Ohio Asoɛe ma Nhomasua ne Adwumayɛfo ma Mmofra Soronko 

Hyɛ no nso: Dwumayeni Boafo ma Manso ho Dwumadi Nkorabata  

25 South Front Street, Mail Stop 409 

Columbus, Ohio 43215-4183 

Wɔ emeeli so: oeccomplaints@education.ohio.gov  

NTWENTWƐNSO 

Ntwentwɛnso kyerɛ sɛ wɔbɛtwentwɛn nsɛm a wɔde akɔdan mantam no so ansa. Sɛ wo ne nhomasua 

adwumakuw no wɔ asɛnni mu na wo anaa nhomasua adwumakuw no san de kwaadu no kɔdan 

mantam no a, Ohio Asoɛe ma Nhomasua ne Adwumayɛfo bɛtwentwɛn asɛm a wo de akɔdan mantam 

no so bere bi. Ɔkwan foforo so no, Asoɛe no bɛtwɛn ama asɛnni no aba awiei ansa na wɔadi kwaadu a 

wɔde akɔdan mantam no ho dwuma. Sɛ wotwe wo asɛnni abisade no san a, Asoɛe no bɛsan afi ase 

ahwehwɛ asɛm a wo de akɔdan mantam no mu de apɛ ne nsɔano. 

Sɛ asɛnni dwumadi kɔ so na odwumayeni (IHO) a ɔrehwɛ so si ho gyinae a, ɛnde Asoɛe no bɛtoa so adi 

kwaadu a wo ade akɔdan mantam no ho dwuma sɛ nsɛm bi da so ara wɔ hɔ a odwumayeni no anni ho 

dwuma nkutoo a. 

KWAADU A WƆDE KƆDAN MANTAM 
Sɛ Asoɛe no nsa ka wo kwaadu a wo de dan mantam no na nkrataasɛm no nyinaa ye a, wobefi ase 

ahwehwɛ mu na, sɛnea ehia biara no, wɔayɛ nhomasua soronko ho mmarato no mu nhwehwɛmu. Ɛsɛ 

sɛ Mmofra Soronko Ɔfisi no pɛ nsɔano ma asɛm no wɔ nna 60 ntam fi da a wɔn nsa kaa krataa no.  

Sɛ dwumadi no fa no, Mmofra Soronko Ɔfisi no: 

• Bɛhwehwɛ wo nsɛm mu na wɔasi gyinae sɛ wɔwɔ tumi a wobetumi de adi kwaadu no mu 

nsɛm ho dwuma anaa 

• Bɛka akyerɛ wo ne nhomasua adwumakuw no denam krataakyerɛw so nsɛm a wobedi ho 

dwuma, ne nhwehwɛmu a wɔbɛyɛ (sɛ ɛho hia a) 

• Bɛkamfo ntamgyina ama wo ne nhomasua adwumakuw no sɛ ɔkwan foforo a mobetumi afa 

so adi mo manso ho dwuma 

• Bɛpɛ nsɛm pii a wohia aka ho afi wo ne nhomasua adwumakuw no hɔ de fa kwaadu no mu 

nsɛm ho 

• Bɛhwehwɛ nkrataa afoforo a wo ne nhomasua adwumakuw no de ama mu, ayɛ tɛlɛfon so 

nsɛmmisa, na wɔakɔ wo ba no nhomasua adwumakuw hɔ nsrahwɛ sɛnea ehia biara 

• Bɛma wo nhomasua adwumakuw no hokwan de abua kwaadu no na wɔadi ho dwuma 

• Bɛkyerɛw wo ne nhomasua adwumakuw no nyinaa afa wɔn gyinaesi ho sɛ ebia wɔabu 

nhomasua soronko ho mmara so a (bere a wɔahwehwɛ mu awie na ɛmmoro nna 60 fi da a 

wɔn nsa kaa kwaadu krataa no) 

  

mailto:oeccomplaints@education.ohio.gov

BERE A WƆDE BI KA HO 

Asoɛe no betumi anya nna a ɛboro 60 de adi kwaadu no ho dwuma na wɔde krataa fa wɔn gyinaesi 

ama, sɛ wɔde mmere no bi aka wɔn ho a. Wobetumi de nna kakra aka 60 no ho de adi asɛm a wɔde 

akɔdan mantam no ho dwuma bere a: 

• Wo ne nhomasua adwumakuw no ayɛ adwenkoro sɛ mobɛma mo ho bere de adi ɔhaw no ho 

dwuma denam ntamgyina anaa ɔkwan foforo bi so, anaasɛ bere a 

• Tebea ahorow bi a wɔnhwɛ kwan aba (a Mmofra Soronko Ɔfisi no si ho gyinae sɛnea tebea no 

ankasa te). 

NKRATAASƐM A ENNI MU 

Sɛ Mmofra Soronko Ɔfisi no si gyinae sɛ wo nkrataasɛm wɔ kwaadu ho nni mu esiane sɛ wammfa nsɛm 

a ehia nyinaa fa asɛm no ho annka ho a, anaasɛ sɛ Mmofra Soronko Ɔfisi no nni tumi sɛ wɔyɛ asɛm a 

worepɛ ho nsɔano mu nhwehwɛmu a, Mmofra Soronko Ɔfisi no bɛkyerɛw krataa abrɛ wo de 

akyerɛkyerɛ nea enti a wɔrentoa dwumadi no so de adi w'asɛm no ho dwuma, nea enti a wɔasi gyinae 

no, ne nsɛm a ehia sɛ wo de ka kwaadu krataa foforo a wobebu no sɛ edi mu, sɛ ɛfa ho a. 

KWAADU KRATAA A WƆSAN DE KƆ 

Sɛ wosan de kwaadu krataa foforo a nsɛm foforo wom rema a, hwɛ sɛ wo de bɛmane Ohio Asoɛe ma 

Nhomasua ne Adwumayɛfo ne nhomasua adwumakuw no wɔ afe baako ntam fi bere a nhomasua 

soronko ho mmarato a wɔka sɛ esi no sii. Sɛ wo de nsɛm bi aka kwaadu no ho a Asoɛe no nni tumi sɛ 

wobedi ho dwuma aka ho a, wɔbɛkyerɛ wo baabi a wo de bɛkɔ, sɛnea ɛfata. 

Nhomasua Soronko ho Asɛnni a Wɔde Kɔdan 
Ɔkwan baako a wubetumi afa so adi wo ba nhomasua soronko 

ho haw ne sɛ wo de bɛdan nhomasua adwumakuw no tee apɛ 

asɛnni dwumadi, na bere koro ara nso wo de bi bɛkɔ Ohio Asoɛe 

ma Nhomasua ne Adwumayɛfo no. Sɛ woyɛ eyi a, ɛkyerɛ sɛ 

woakyerɛw de repɛ nea wɔfrɛ no due process dwumadi (wɔsan 

frɛ no due process request, anaa asɛnni abisade).  

Afoforo bi nso betumi akyerɛw apɛ asɛnni dwumadi yi: 

• Adesuani, sɛ wadi anyɛ yie koraa mfe 18 a 

• Nhomasua adwumakuw 

 

Kwaadu ho 
Nkrataasɛm a 
Wɔde Kɔdan 

• Kwaadu a wɔde rekɔdan wɔ afe baako ntam fi bere a mmarato 

no sii. 

• Ɔwofo no de nkrataa no ankasa ma Ohio Asoɛe ma 

Nhomasua ne Adwumayɛfo na ɔde bi akɔma nhomasua 

adwumakuw no. 

• Kwaadu no fa nhomasua soronko ho ahwehwɛde a wɔabu so 

na nsɛm taa akyi. 

Asoɛe no kyerɛw krataa de kɔma nea ɔde asɛm no abɛdan no ne 

nhomasua adwumakuw no de kyerɛ wɔn nsa aka kwaadu nkrataa no. 

Asoɛe no kyerɛw krataa de kyerɛ sɛ nkrataasɛm no nni mu sɛ ɛte saa a, anaa 

bere a Asoɛe no nni tumi sɛ wobedi ho dwuma. 

Asoɛe no hwehwɛ nkrataa no mu na wɔpɛ nkrataa/nsɛm afoforo 

ka ho sɛnea ehia biara. 

Asoɛe no bisabisa nnipa a nsɛm sɛ ɛho behia a. 

Asɛm no sisi gyinae ahorow fa kwaadu biara ho na 

wɔakyerɛ sɛ nhomasua soronko ho mmarato bi akɔ so 

ampa a. 

Asoɛe no de akwankyerɛ a wɔde bɛsɔ ano ma sɛ 

wo hu sɛ nhomasua adwumakuw no abu mmara 

so a. 

Asoɛe no de 
Nea Wo hui ho 
Krataa Mane 

Nhwehwɛmu 

Ohio Asoɛe ma 
Nhomasua ne 
Adwumayɛfo 

Hwehwɛ 
Kwaadu mu 

NEA ENTI A WO DE REDAN 
Wobetumi akyerɛw kwaadu de apɛ asɛnni esiane wo ba nhomasua soronko ho haw ahorow bi a wo 

wɔ: 

• Abofra a ɔwɔ dɛm a wɔhyɛ no nsow 

• Abofra a ɔwɔ dɛm ho nhwehwɛmu 

• Nhomasua mu gyinabea a wɔde abofra a ɔwɔ dɛm to 

• Nhomasua a ɛfata a wontua ho ka a aban de ma (FAPE) de ma wo ba 

Ɛsɛ sɛ asɛnni a wɔrepɛ no kyerɛ sɛ wɔabu ɔman anaa mantam nhomasua soronko ho mmara so na ɛsɛ 

sɛ wɔkyerɛw kɔma wɔ mfe mienu ntam fi bere a ɔwofo (anaa aban nhomasua adwumakuw a wɔrebɔ 

kwaadu no) hui anaa na ɛsɛ sɛ ohu sɛ wɔabu nhomasua soronko ho mmara so no. Bere biara a Ohio 

Asoɛe ma Nhomasua ne Adwumayɛfo nsa bɛka kwaadu a wɔde repɛ asɛnni no, ɛsɛ sɛ awofo no ne 

nhomasua adwumakuw no nya hokwan de wɔn ho hyɛ asɛnni dwumadi no mu bi. Asɛnni yi yɛ 

dwumadi bi a obi a ɔnnyɛ nhwehwɛanim na Asoɛe no apaw no hwɛ so de adi kwaadu no ho dwuma. 

NSƐM A WƆDE BƐKA HO 
Asoɛe no wɔ fɔɔm bi a wɔde pɛ asɛnni a wɔde ma. Nipa anaa aban nhomasua adwumakuw a ɔde 

abisade yi reba no, enhia sɛ ɔde Asoɛe no fɔɔm, di dwuma nanso ɛsɛ sɛ nipa anaa adwumakuw no de 

nsɛm a wohia no ka ho bere a ɔde asɛnni ho kwammisa krataa de rekɔ no: 

1. Adesuani no din 

2. Adesuani no adrɛs anaa nkitahodi nsɛm 

3. Nhomasua adwumakuw no din 

4. Sɛ wo ba nni baabi te a, nkitahodi nsɛm a ɛwɔ hɔ ne sukuu a wo ba rekɔ no din 

5. Wo ba no haw pɔtee mu nkyerɛkyerɛmu ne nsɛm a ɛfa ho 

6. Nyansahyɛ fa ano aduru ho 

Ɛsɛ sɛ asɛnni kwaadu no kura nsɛm koro no ara a ɛwɔ kwaadu a wɔde kɔ mantam asoɛe hɔ (hwɛ 

krataafa 16); nanso wonhia nsaahyɛase. Wobetumi de ama nhomasua adwumakuw no ne Asoɛe no 

denam nipa so, meeli, faks anaa emeeli so. Nsɛm a wɔamfa anka wo asɛnni kwaadu no ho no, 

odwumayeni no renhwehwɛ mu wɔ asɛnni dwumadi no ase. 

ASƐNNI HO KWAADU MU NSAKRAE A WƆYƐ 

Eyi kyerɛ asɛnni kwaadu a wɔyɛ emu nsɛm mu nsakrae bere a wɔde akɔma Ohio Asoɛe ma Nhomasua 

ne Adwumayɛfo akyi. Nea edidi so yi nkutoo mu na wubetumi asakra wo asɛnni kwaadu no mu: 

• Ɔfoforo no gye tom sɛ wɔbɛyɛ nsakrae wɔ asɛnni dwumadi ho kwaadu no mu, ɛwɔ krataa so, 

na wɔama no hokwan de asiesie asɛm no denam nhyiam bi so (wɔaka nsiesie nhyiam yi ho 

asɛm wɔ krataafa 23), anaa 

• Asɛnni dwumayeni no ama ho kwan. Asɛnni dwumayeni betumi ama saa hokwan yi akosi 

nnanum ansa na asɛnni dwumadi afi ase, na ɛremmoro saa. 

https://education.ohio.gov/getattachment/Topics/Special-Education/Dispute-Resolution/Request-for-a-Due-Process-Hearing-Form.pdf.aspx?lang=en-US

Mmere ne Ɔkwan a Wɔde Asɛm Kɔdan 

(Asɛnni) 
Sɛ wo de asɛnni kwaadu a etia wo ba nhomasua adwumakuw a, wɔ nna 10 ntam fi da a wɔn nsa kaa 

kwaadu krataa yi no, ɛsɛ sɛ nhomasua adwumakuw no ma wo akyerɛw nkaebɔ a wɔadi kan de ama 

anaa mmuae fa nhomasua soronko ho mmara a wɔabu so no ho, gye sɛ nhomasua adwumakuw no de 

nkaebɔ yi ama dedaw. 

Akyerɛw nkaebɔ a wɔadi kan de ma a nhomasua adwumakuw de bɛma no, ɛsɛ sɛ nsɛm yi wom: 

• Wo haw anaa asɛnni kwaadu no mu nkyerɛkyerɛmu. Eyi betumi ayɛ biribi a nhomasua 

adwumakuw no pɛ sɛ wɔyɛ anaa wɔannyɛ. Wɔ wɔn mmuae mu no, ɛsɛ sɛ nhomasua 

adwumakuw no kyerɛkyerɛ nea enti a na wɔpɛ sɛ wɔyɛ anaa wɔannyɛ ade korɔ no. 

• Nkyerɛkyerɛmu fa akwan a nhomasua adwumakuw no faa so de yɛɛ wo ba ho nhwehwɛmu, 

wo ba ho kyerɛwtohɔ ne amaneɛbɔ ahorow a nhomasua adwumakuw no de dii dwuma de sii 

gyinae sɛ wɔbɛyɛ anaa wɔrennyɛ ade korɔ no 

• Nkyerɛkyerɛmu fa gyinae afoforo a IEP kuw no susuw ho maa wo ba ne nea enti a wɔamfa 

eyinom anni dwuma 

• Nkyerɛkyerɛmu fa nneɛma afoforo a ɛfa nhomasua adwumakuw no gyinaesi sɛ wɔbɛyɛ anaa 

wɔrennyɛ no ho 

Bio nso, ɛsɛ sɛ nhomasua adwumakuw no ma wo akwankyerɛ fa mmara ho mmoa a wubetumi apɛ a 

wuntua hwee anaa wubetua sika kakraa bi ne mmoa afoforo a wubetumi anya ho. 

Sɛ wɔkyerɛw asɛnni kwaadu de tia wo sɛ ɔwofo a, ɛsɛ sɛ wo de mmuae ma wɔ nna 10 ntam. Ɛsɛ sɛ wo 

mmuae bua nsɛm pɔtee a wɔaka ho asɛm wɔ asɛnni kwaadu no mu. 

Nkrataasɛm a Ebedi Mu 
Wobebu asɛnni kwaadu ho nkrataasɛm no sɛ edi mu (kyerɛ sɛ nsɛm no nyinaa wom) gye sɛ ɔfoforo a 

ɔwɔ asɛm no mu kyerɛw kɔma asɛnni dwumayeni no ne nea ɔde kwaadu no ama no sɛ ne nsɛm no nni 

mu (kyerɛ sɛ nkrataa no nsoe). Ɛsɛ sɛ ɔfoforo no sɔre tia asɛnni kwaadu ho nkrataasɛm a enni mu no 

denam krataakyerɛw so wɔ nna 15 ntam fi da a ne nsa kaa asɛnni kwaadu no. 

Sɛ nhwɛso no, sɛ wo de asɛnni kwaadu kɔma wo nhomasua adwumakuw (na wo de bi kɔma Ohio 

Asoɛe ma Nhomasua ne Adwumayɛfo) a, wobebu no sɛ edi mu gye sɛ nhomasua adwumakuw no bɔ 

asɛnni dwumayeni no nkae sɛ wo nkrataasɛm no nni mu papa denam krataakyerɛw so wɔ nna 15 

ntam. Afei, odwumayeni no wɔ nnanum fi da a ne nsa kaa wo nhomasua adwumakuw no krataa na 

wɔde asi gyinae sɛ wo asɛnni kwaadu no mu nsɛm di mu anaa  (kyerɛ sɛ edu asɛnni dwumadi 

kwaadubɔ ho ahwehwɛde ho a wɔada no adi wɔ krataafa 22). Ɛsɛ sɛ asɛnni dwumayeni no nso de ne 

gyinaesi ma wo ne nhomasua adwumakuw no denam krataakyerɛw so wɔ nna 15 ntam. 

Sɛ asɛnni dwumayeni no si gyinae sɛ wo kwaadu nkrataasɛm no nni mu a, wubetumi de nkrataa foforo 

akɔ anaasɛ wobɛyɛ nsakrae wɔ dedaw no mu, pɛn dodow a nhomasua adwumakuw no pene so na ɔwɔ 

hokwan sɛ osiesie asɛm no denam nsiesie nhyiam so anaasɛ odwumayeni no ma kwan wɔ nnanum mu 

ansa na asɛnni no afi ase, na ɛremmoro saa. 

Sɛ woannyɛ nsakrae no yiye wɔ asɛnni kwaadu nkrataasɛm 

no mu a, ɛnde nna 30 a wɔde besiesie no befi ase wɔ da a 

wo de nsakrae a ɛfata bɛma no. 

Bere a Wɔde Di ho Dwuma 
Bere a wɔde di ho dwuma anaa nsiesie bere no yɛ efi da a 

wɔde nkrataa fa asɛnni kɔmae kosi da a wɔbɛyɛ asɛnni 

dwumadi no ankasa. Wɔ nsiesie bere no mu no, wɔbɛyɛ 

nsiesie nhyiam a wɔde hokwan baako san ma na wɔde 

asiesie nhomasua soronko ho manso no ansa na asɛnni no 

afi ase ankasa. Sɛ wo de asɛnni kwaadu kɔ na afei woamfa 

wo ho anhyɛ nsiesie dwumadi no mu a, eyi bɛtwentwɛn 

asɛnni dwumadi no bere so (mmere ho nsɛm pii wɔ ase hɔ). 

Nsiesie bere no yɛ nna 30 efi da a wɔde asɛnni kwaadu 

nkrataasɛm no kɔe (anaa efi da a wɔyɛɛ nsakrae a ɛfata wɔ 

krataasɛm no mu). Sɛ nhomasua adwumakuw no antumi 

ansiesie asɛm no wɔ ɔkwan a ɛma wo koma tɔ wo yam so 

ɛde bedu bere a nna 30 no aba awiei a, wobetumi afi asɛnni 

dwumadi no ase. Sɛ nna 30 nsiesie bere no ba awiei a, nna 

45 bere wɔ hɔ a wɔde bɛyɛ asɛnni dwumadi no na 

odwumayeni no besi gyinae (hwɛ krataafa 22), gye sɛ wo ne 

nhomasua adwumakuw no ayɛ adwenkoro sɛ mobɛpɛ 

ntamgyinafo a ebedi aboro nna 30 no. Afei hyɛ no nsow sɛ 

nna 30 nsiesie bere no betumi aba awiei ntɛm sɛ, wɔ nna 30 

no mu no, wo ne nhomasua adwumakuw no gye tom sɛ mo 

adwene rennyɛ baako a. 

Wɔ nna 30 nsiesie bere no mu, ne nna 15 a edi kan fi da a 

wɔn nsa kaa asɛnni kwaadu krataa no, ɛsɛ sɛ nhomasua 

adwumakuw no yɛ nsiesie nhyiam ho nhyehyɛe. Sɛ 

nhomasua adwumakuw no annyɛ nsiesie nhyiam no wɔ nna 15 ntam anaasɛ wɔamfa wɔn ho ahyɛ 

nsiesie nhyiam no mu a, wubetumi asrɛ asɛnni dwumayeni no sɛ omfi ase mmu nna 45 no. Wɔnhwɛ 

kwan sɛ nhomasua adwumakuw no bɛyɛ nsiesie nhyiam ho nhyehyɛe sɛ wɔde asɛnni kwaadu nkrataa 

kɔ dedaw a. 

NSIESIE NHYIAM 
Nsiesie nhyiam no botae ne sɛ ɛbɛma wo hokwan de aka ɔhaw a wɔaka ho asɛm wɔ kwaadu no mu ho 

asɛm, na nhomasua adwumakuw no nso anya hokwan ne wo ayɛ adwuma abom de asiesie mo ntam 

asɛm no. Ɛyɛ nhomasua adwumakuw no asɛyɛde sɛ wɔyɛ nsiesie nhyiam ho nhyehyɛe, na ɛsɛ sɛ wo de 

wo ho hyem. Sɛ woamfa wo ho anhyɛ nsiesie nhyiam no mu na nhomasua adwumakuw no yɛ eyi ho 

kyerɛwtohɔ a, nhomasua adwumakuw no betumi aka akyerɛ asɛnni dwumayeni no sɛ ɔmmɔ wo 

asɛnni kwaadu no nngu wɔ nna 30 no awiei. 

Asɛnni Dwumayeni a Onni Ɔfa Biara 

na Odi Asɛnni Dwumadi no Anim 

Sɛ wɔantumi ansiesie asɛnni kwaadu bi 

a, wɔde bɛkɔ asɛnni dwumayeni anim 

ma wadi anim adi asɛm no. Ɛsɛ sɛ 

asɛnni dwumayeni no yɛ mmaranimfo a 

Ohio Asoɛe ma Nhomasua ne 

Adwumayɛfo atete no ama dwumadi a 

ɛte saa. 

Nhomasua adwumakuw no na ɔfa 

asɛnni dwumayeni no ho ɛka, nanso 

nipa yi yɛ obi a onni ɔfa biara a 

wonnyina nhyehyɛe pɔtee bi so na ɛpaw 

no. Ɔnnyɛ odwumayeni mma nhomasua 

adwumakuw bi na ɔrennyɛ 

nhwehwɛanim wɔ n'adwuma mu. 

Nea ɛka ho no, asɛnni dwumayeni no yɛ 

nimdefo wɔ nhomasua soronko ho 

ahwehwɛde ho, a IDEA, ɔman ne 

mantam mmara ahorow ka ho, ne sɛnea 

atemmufo kyerɛ nhomasua soronko ho 

mmara ase. 

Wɔ asɛnni no awiei no, odwumayeni no 

bɛkyerɛw gyinaesi no sɛnea mmara 

hwehwɛ. 

Wo ne nhomasua adwumakuw no si gyinae wɔ IEP kuw mufo no mu hwan na ɛsɛ sɛ ɔba nsiesie nhyiam 

no ase. Nea ɛsɛ sɛ ɔba nhyiam yi ase bi ne Nhomasua adwumakuw no nanmusini a ɔwɔ tumi sɛ osisi 

gyinae ma nhomasua adwumakuw no. 

Nhomasua adwumakuw no lɔɔya remma nhyiam yi gye sɛ wopaw sɛ wobɛma wo lɔɔya aba bi. Nhyiam 

yi yɛ ahwehwɛde wɔ nsiesie dwumadi no mu gye sɛ wo ne nhomasua adwumakuw no ayɛ adwenkoro 

wɔ krataa so sɛ mobeyi nsiesie nhyiam no afi hɔ, anaasɛ moagye atom sɛ mode ntamgyina bedi 

dwuma de asi nsiesie nhyiam no ananmu. Wo ne nhomasua adwumakuw no wɔ hokwan sɛ mode 

ntamgyina di dwuma boro nna 30 nsiesie bere no sɛ mo baanu yɛ adwene sɛ mobɛyɛ no saa a. Wei 

besiw nna 45 asɛnni bere no kwan na ammfi ase. 

Sɛ wo ne nhomasua adwumakuw no siesie mo manso no wɔ nsiesie nhyiam no mu a, ɛsɛ sɛ mo baanu 

de mo nsa hyɛ krataa a mobedi emu nsɛm so (mmara mu) ase a: 

• Wɔakyerɛw nea afei ebesi 

• Wo ne nhomasua adwumakuw no nanmusini de mo nsa ahyɛ ase 

• Atemmufo betumi de adi dwuma 

Mmara mu kyerɛ sɛ sɛ wo anaa nhomasua adwumakuw no anni krataa no mu nsɛm so a, ɔtemmufo 

betumi ahyɛ sɛ wo anaa nhomasua adwumakuw no nni so. 

Sɛ wo anaa nhomasua adwumakuw no annye krataa no mu nsɛm antom bere a mode nsa ahyɛ ase 

awie no a, mo mu biara betumi atwam wɔ adwumayɛ nna miɛnsa ntam. 

Sɛ wo ne nhomasua adwumakuw no adwene ayɛ baako wɔ asɛnni dwumadi ho kwaadu no ho ansa na 

nna 30 nsiesie bere no ba awiei a, wɔde asɛm no bɛba awiei na wɔrennyɛ asɛnni dwumadi. 

Ɔkwan a Wɔdi Asɛm (Asɛnni Dwumadi) 
Ɛsɛ sɛ wɔhyehyɛ asɛnni dwumadi na wɔyɛ no wɔ beae ne bere a eye ma wo ne nhomasua adwumakuw 

no nyinaa. Asɛnni dwumayeni no ne wo ne nhomasua adwumakuw no bedi nkitaho bere koro mu bere 

a wohia nkitahodi wɔ asɛnni dwumadi no mu. Sɛ yɛbɛka a, nkitahodi biara a ɛbɛkɔ so wɔ asɛnni 

dwumayeni no ne wo ne nhomasua adwumakuw no bɛkɔ so bere koro mu na ɛrennyɛ mmere ahorow. 

Nea ɛwɔ nna 45 bere no mu no bi ne asɛnni dwumadi no ne hokwan a asɛnni dwumayeni no de besi 

gyinae. Nna 45 bere no fi ase wɔ nna 30 nsiesie bere no awiei, anaasɛ bere a nea edidi so yi mu baako 

esi: 

• Wo ne nhomasua adwumakuw no yɛ adwene wɔ krataa so sɛ morennyɛ nsiesie nhyiam no, 

anaasɛ 

• Bere a mufi ase reka ɔhaw ahorow no ho asɛm wɔ nsiesie nhyiam anaa ntamgyina nhyiam 

ase no, wo ne nhomasua adwumakuw no gye tom sɛ mo adwene rennyɛ baako da, anaasɛ 

• Wo ne nhomasua adwumakuw no gye tom wɔ krataa so sɛ mobedi aboro nna 30 nsiesie bere 

no sɛnea ɛbɛyɛ na moakɔ so de ntamgyina adi dwuma, na afei wo anaa nhomasua 

adwumakuw no atwe ne ho afi ntamgyina dwumadi no mu. 

Gye sɛ asɛnni dwumayeni no ne mo yɛ adwene sɛ ɔbɛma mo bere aka ho, bere a afanu no baako abisa 

wɔ nna 45 bere no mu no, nea edidi so yi bɛkɔ so: 

• Ɛsɛ sɛ dwumadi no kɔ so. 

• Ɛsɛ sɛ wɔsi asɛnni gyinae; na 

• Ɛsɛ sɛ wɔde gyinaesi no bi mane wo ne nhomasua adwumakuw no, ne Ohio Asoɛe ma 

Nhomasua ne Adwumayɛfo nso. 

Anyɛ yie koraa nnanum ansa na asɛnni dwumadi no aba so no, ɛsɛ sɛ wo ne nhomasua adwumakuw 

no yɛ nsɛm adiyi nhyiam. Eyi yɛ nkɔmmɔbɔ a wo ne nhomasua adwumakuw no de behu sɛ mowɔ nsɛm 

ahorow a wɔbɛda no adi wɔ asɛnni no mu. 

ASƐNNI MU HOKWAN AHOROW 
Wɔ asɛnni dwumadi mu no, wow ɔ hokwan sɛ: 

• Wobɛma wo ba a ɔno nti na wɔrehyia no aba bi 

• Wobɛma wɔayɛ dwumadi wɔ ɔmanfo ahwɛ bi 

• Wobɛma wo lɔɔya anaa nnipa a wɔwɔ nimdeɛ soronko wɔ mmofra a wɔwɔ dɛm aka wo ho na 

wɔatu wo fo 

• Wo de adanse bɛma, wubegyina ɔfoforo no anim abisabisa adansefo nsɛm na woama adansefo 

aba (bio, dwumadi no bedi nsɛm a wodaa no adi wɔ asɛnni kwaadu krataa no mu nkutoo, gye 

sɛ nhomasua adwumakuw yɛ adwene sɛ wobɛka nsɛm foforo) 

• Wobɛbra sɛ wɔde adanse foforo bi bɛba a wɔanna no adi ankyerɛ wo anyɛ yie koraa adwumayɛ 

nnanum ansa na asɛnni no aba so 

• Wo nsa bɛka kyerɛwtohɔ (a ebetumi nso ayɛ ilɛktrɔnik de) a ɛfa asɛnni no ho ne gyinaesi ne nea 

wo hui wɔ ase nyinaa, a worentua ho ka 

Mmere ne Ɔkwan a Wɔde Asɛm Kɔdan Ntɛm So 
Ntɛm so asɛnni dwumadi yɛ nea wɔde bere tiawa yɛ no sen sɛnea wɔtaa yɛ, a edi nhomasua soronko 

ho nsɛm binom ho dwuma ntɛm. Wo anaa nhomasua adwumakuw no betumi abisa kwan ama wɔayɛ 

asɛnni dwumadi ntɛm so wɔ tebea yi mu sɛ nea edidi so yi ba nkutoo a: 

1. Wo ne nhomasua adwumakuw no annyɛ adwene wɔ wo ba nhomasua mu gyinabea ho 

(dwumadi anaa nnwuma), na eyi farebae yɛ sukuu no asotwe a wɔde maa wo ba; anaasɛ 

2. Wo ne wɔn annyɛ adwene wɔ ɔhaw farebae ho gyinaesi ho; anaasɛ 

3. Nhomasua adwumakuw no gye di sɛ wo ba mprempren nhomasua gyinabea (dwumadi anaa 

nnwuma) no betumi epira wo ba anaa afoforo paa. 

Sɛ Akyitaafo bi Ka Wo Ho a Wɔnnyɛ Lɔɔyafo a 

Sɛ akyitaafo bi ka wo ho a wɔnnyɛ lɔɔyafo a, saafo yi nni hokwan sɛ ɔfa foforo nipa no betua wɔn ka 

sɛnea wɔyɛ ma lɔɔyafo no wɔ wɔn dwumadi ho. Okyitaani no rentumi nni dwuma sɛ 

mmaranimfo/lɔɔya wɔ asɛnni no ase na anohyeto wɔ wɔn dwumadi wɔ ase so. 

Asɛnni dwumadi a wɔma ɛkɔ ntɛm no bere no, nea ɛka ho ne nna 15 a wɔde besiesie ne sukuu nna 20 a 

wɔde bedi asɛm no. Ɛsɛ sɛ nhomasua adwumakuw no yɛ nsiesie nhyiam ho nhyehyɛe wɔ nna nsɔn 

ntam fi da a wɔn nsa bɛka asɛnni kwaadu krataa no. Sɛ asɛnni dwumadi a wɔyɛ no ntɛm no ba awiei a, 

asɛnni dwumayeni no wɔ sukuu nna 10 a ɔde bɛkyerɛw ne gyinaesi na ɔde ama wo ne nhomasua 

adwumakuw no. Wɔ asɛnni dwumadi a wɔma ɛkɔ ntɛm ho kwaadu ho no, wɔremfa bere nnka ho. 

Gyinaesi a Wɔpɛ mu Nhwehwɛmu Bio 
Gyinae a asɛnni dwumayeni no si wɔ asɛnni dwumadi no awiei no, ɛno na etwa to gye sɛ nea n'ani 

annye ho no de krataa kɔma Ohio Asoɛe ma Nhomasua ne Adwumayɛfo no wɔ nna 45 ntam sɛ wɔnsan 

nhwehwɛ mu bio. Nea n'ani annye ho yɛ ɔwofo no anaa nhomasua adwumakuw no bere a gyinae a 

asɛnni dwumayeni no sii no annyɛ no dɛ, kyerɛ sɛ annkɔ amma no. 

SƐNEA WƆSRƐ MA WƆSAN HWEHWƐ ASƐNNI DWUMAYENI GYINAESI MU 
Sɛ wo pɛ sɛ wosrɛ ma wɔsan hwehwɛ asɛnni dwumayeni no gyinaesi mu a, ɛsɛ sɛ wo de bi kɔma Asoɛe 

no na wo de bi kɔma nhomasua adwumakuw no panyin nso. Asoɛe no bɛpaw mantam nhwehwɛmu 

dwumayeni ("nhwehwɛmu dwumayeni") ama wɔasan ayɛ asɛnni dwumadi no mu nhwehwɛmu 

frenkyemm. Ohio Asoɛe ma Nhomasua ne Adwumayɛfo no betua nhwehwɛmu dwumayeni no ka.  

Nhwehwɛmu dwumayeni no bɛsan ahwehwɛ asɛnni dwumadi no ho kyerɛwtohɔ mu. Bio nso, 

nhwehwɛmu dwumayeni no bɛhwɛ sɛ wodii ahwehwɛde a ɛfa asɛnni dwumadi no akyi na wapɛ ɛho 

adanse sɛnea ɛho hia biara. Nhwehwɛmu dwumayeni no betumi apɛ anom kasa anaa nkyerɛwee ho 

adanse afi wo ne nhomasua adwumakuw no hɔ. Sɛ nhwehwɛmu dwumayeni no hwehwɛ anom kasa a, 

asɛnni dwumadi no mu hokwan (hwɛ krataafa 25) a wɔde maa wo wɔ asɛnni dwumadi no ase no, wɔde 

bɛma wo wɔ nhwehwɛmu dwumadi no mu. 

BERE A WƆDE BI KA HO 
Wɔ nna 30 ntam fi da a Asoɛe no nsa bɛka wabisade fa mantam nhwehwɛmu no, nhwehwɛmu 

dwumayeni no de gyinaesi bɛma, gye sɛ ɔde bere no bi ka ho, a wo anaa nhomasua adwumakuw no 

betumi apɛ (nanso hyɛ no nsow sɛ wontumi mmpɛ bere nnka ho wɔ asɛnni dwumadi a wɔpɛ no ntɛm 

mu). Bio nso, wubetumi apɛ kyerɛwtohɔ, a ilɛktrɔnik de ka ho, afa nhwehwɛmu dwumayeni no 

gyinaesi ne nea ohui ho. 

NHWEHWƐMU A WƆPƐ FI ƆMAN ANAA MANTAM ASƐNNIBEA 
Mantam nhwehwɛmu a wɔyɛ no na etwa to, gye sɛ wɔpɛ nhwehwɛmu bio fi ɔman anaa mantam 

asɛnnibea hɔ. Nipa a n'ani annye gyinae a nhwehwɛmu dwumayeni no sii ho no wɔ hokwan sɛ ɔkyerɛw 

krataa de kɔ ɔman asɛnnibea wɔ nna 90 ntam fi da a nhwehwɛmu dwumayeni no sii gyinae no, anaa 

mansin no asɛnnibea, baabi a wo ba nhomasua adwumakuw no wɔ wɔ nna 45 ntam fi da a ne nsa kaa 

nhwehwɛmu dwumayeni no gyinaesi no. Atemmufo no bɛhwehwɛ kyerɛwtohɔ mu, atie adanse biara a 

afanu no de bɛba, na afei wɔasi gyinae a egyina adanse ne kyerɛwtohɔ ahorow no so. Ɛsɛ sɛ wutua 

asɛnnibea a wo de asɛm no akɔ ho ɛka ahorow no nanso sɛ wudi nkonim a, ebia wɔbɛsan atua ɛka 

ahorow yi ama wo sɛnea asɛnnibea no bɛkyerɛ. 

Abofra Gyinabea Bere a Wɔredi Asɛm 
• Ɛsɛ sɛ wo ba kɔ so ara tena nhomasua gyinabea a wɔde no ato bere a asɛnni dwumadi no 

rekɔ so, gye sɛ wo ne nhomasua adwumakuw no ayɛ adwenkoro sɛ mobetumi asesa ne 

gyinabea. 

• Wo ba mprempren nhomasua gyinabea ne nea ɛwɔ ne IEP a wɔde dii dwuma nea etwa to. 

• Sɛ wɔde wo ba ato IAES (nhomasua beae foforo a ɛnyɛ sukuu hɔ) esiane asotwe a nhomasua 

adwumakuw no de ama wo ba a, wo ba no bɛkɔ so atena saa nhomasua beae hɔ kosi sɛ 

asɛnni dwumayeni no besi gyinae anaasɛ kosi bere a nhomasua adwumakuw no asotwe a 

wɔde ama wo ba no ba awiei, emu nea ebedi kan asi biara. 

• Sɛ nea ɛka asɛnni dwumadi kwaadu no ho ne 

gye a wobedi kan agye wo ba ato nhomasua 

adwumakuw no mu a, ɛsɛ sɛ wɔde wo ba to 

nhomasua adwumakuw no mu kosi sɛ 

wobewie asɛnni no, bere a woama kwan no. 

• Sɛ asɛnni kwaadu no fa kwansrɛ a wɔde repɛ 

nnwuma wɔ sukuu mfe fa a ɛwɔ mmara no 

mu esiane sɛ wo ba adi mfe miɛnsa nti na 

onni hokwan wɔ mfiase mmoa fa wɔ mmara 

no ase bio a, ɛnyɛ ahwehwɛde sɛ nhomasua 

adwumakuw no de mfiase mmoa/nhomasua 

bɛma wo ba. 

• Sɛ wo hu sɛ wo ba fata ma nhomasua soronko 

nnwuma na ɔwofo no gye tom sɛ wɔbɛyɛ 

nnwuma a edi kan no a, ɛnde ɛsɛ sɛ 

nhomasua adwumakuw no yɛ nnwuma a 

manso biara nni ho wɔ ɔwofo no ne 

nhomasua adwumakuw no ntam no. 

• Sɛ nhwehwɛmu dwumayeni no ne wo yɛ 

adwene sɛ gyinabea a wɔbɛsesa fata a, ɛsɛ sɛ 

wobu gyinabea a wɔde no to sɛ adwenkoro a 

ɛda mantam no ne awofo no ntam na ama 

wɔatena gyinabea no mu. 

Mmaranimfo ho Ka 
Wubetumi apaw sɛ wobɛfa lɔɔya bere biara na wasi w'ananmu wɔ asɛnni dwumadi no mu (anaa bere a 

wɔrehwehwɛ asɛnni dwumadi no mu), nanso ɛsɛ sɛ wo ara tua ho ka. Sɛ wofa mmaranimfo na sɛ wudi 

nkonim wɔ asɛnni no mu wɔ ɔman anaa mantam asɛnnibea de fa asɛnni dwumadi ho a, asɛnnibea no 

betumi ahyɛ nhomasua adwumakuw no sɛ wontua wo ɛka ahorow bi a wobɔe de asɛm no kɔɔ 

asɛnnibea no sɛnea ɛfata. 

Wo pɛ sɛ Wɔsan Hwehwɛ Asɛnni 

Dwumayeni no Gyinaesi Mu a 

Wubetumi ne asɛnni dwumayeni no nnyɛ 

adwene wɔ ne gyinaesi mu denam 

krataakyerɛw so wɔ nna 45 ntam fi da a wo 

nsa bɛka gyinaesi no. Kyerɛw w'abisade no 

kɔ: 

Ohio Asoɛe ma Nhomasua ne Adwumayɛfo  

Ɔfisi ma Mmofra Soronko ho Manso Nsiesie 

Nkorabata 

25 South Front Street, Mail Stop 409 

Columbus, Ohio 43215 

OECdueprocess@education.ohio.gov 

Sɛ wo pɛ mmoa foforo a, yɛsrɛw frɛ Ohio 

Asoɛe ma Nhomasua ne Adwumayɛfo Ɔfisi 

ma Mmofra Soronko wɔ (614) 466-2650, 

anaa frɛ nea wuntua hwee wɔ  

(877) 644-6338 so. 

mailto:OECdueprocess@education.ohio.gov

SƐ NHOMASUA ADWUMAKUW NO DI NKONIM A 
Sɛ nhomasua adwumakuw no di nkonim a, asɛnnibea no betumi ahyɛ wo sɛ tua ɛka ahorow a 

nhomasua adwumakuw no bɔe sɛnea ɛfata. Asɛnnibea no betumi ahyɛ wo anaa wo lɔɔya sɛ ontua ɛka 

ahorow a Ohio Asoɛe ma Nhomasua ne Adwumayɛfo anaa nhomasua adwumakuw no bɔe sɛ wodi 

nkonim a, na asɛnnibea no si nea edidi so yi ho gyinae: 

• Sɛ nea wɔyɛe no, aniberesɛm nnim, ɛmfata, anaa enni nnyinaso 

• Sɛ wokɔɔ so ara de asɛm no baa asɛnnibea bere a ɛda adi sɛ aniberesɛm biara nnim, ɛmfata, 

anaa enni nnyinaso 

• Sɛ woyɛɛ nea woyɛe no adwemmɔne nti, sɛ nhwɛso sɛ wo de bɛteetee afoforo, atwentwɛn 

nneɛma so, anaasɛ wo de bɛma mmara nsɛm dwumadi ho ɛka akɔ soro kɛkɛ nti 

SƐ ASƐNNIBEA NO HYƐ SƐ WONTUA MMARADI HO ƐKA MMA WO ANAA NHOMASUA ADWUMAKUW 

NO A 

Sɛ asɛnnibea no hyɛ sɛ wontua mmaradi ho ɛka mma wo anaa nhomasua adwumakuw no a, 

asɛnnibea no bɛkyerɛ sika dodow a ɛfata sɛ wotua. Lɔɔya ho ɛka ahorow no, ɛsɛ sɛ egyina mpɔtam a 

dwumadi no rekɔ so wom no tebea, ne nnwuma ko a wɔyɛe so. Anohyeto wɔ tumi a asɛnnibea no wɔ 

sɛ ɔbɛma wɔatua sika ho. 

Asɛnnibea rentumi nnhyɛ sɛ wontua lɔɔya ho ɛka wɔ tebea a edidi so yi mu: 

• Bere a nhomasua adwumakuw no akyerɛw sɛ wobesiesie asɛm no wɔ nna 10 ntam fi 

dwumadi no mfiase, na woannye antom wɔ nna 10 ntam, na gyinae a wɔasi wɔ asɛnni no mu 

no nnkɔ mma wo sɛ wo de toto nea nhomasua adwumakuw no pɛ sɛ wɔde ma no 

o Nanso, asɛnnibea no betumi ahyɛ sɛ wɔmma wo mpatasika sɛ wudi nkonim na 

asɛnnibea no si gyinae sɛ na wudi bem paa (wo wɔ nnyinaso) sɛ woannye nea 

nhomasua adwumakuw no de rema. 

• Na ama wo lɔɔya atumi de ne ho ahyɛ IEP nhyiam mu, gye sɛ wɔfrɛɛ nhyiam no esiane asɛnni 

bi nti 

• Na ama wo lɔɔya atumi de ne ho ahyɛ nsiesie nhyiam mu 

LƆƆYA HO KA A WƆTEW SO 

Asɛnnibea no betumi atew lɔɔya ho ɛka a wotua so sɛ: 

• Bere a asɛnni no rekɔ so no, wo anaa wo lɔɔya twentwɛn manso no nsiesie so sɛnea ɛmfata a 

• Sika a wo lɔɔya no gye no dɔɔso dodo sen nea lɔɔyafo afoforo a wɔwɔ mpɔtam hɔ na wɔn 

ahokokwaw, din a wɔagye, ne osuahu a wɔwɔ te sɛ wo lɔɔya de no ara wɔ mpɔtam hɔ ara. 

• Bere a wudii ne nnwuma a wɔyɛ maa wo no dɔɔso dodo, sɛ wɔhwɛ sɛnea dwumadi no te a 

• Wo lɔɔya no amfa nsɛm a ɛfata amma nhomasua adwumakuw no wɔ wo kwaadu krataa no 

mu 

Atifi hɔ nsɛm no mu biara remmfa ho sɛ asɛnnibea no hu sɛ mantam anaa nhomasua adwumakuw no 

twentwɛn nsiesie dwumadi no so, anaasɛ wobuu IDEA bammɔ nhyehyɛe so. 

Asotwe 

Ɔkwan a Wɔfa so Twe Mmofra a Wɔadi Dɛm Aso 
Wɔ tebea ahorow bi mu no, ɛho behia sɛ nhomasua adwumakuw no bɛkɔ so de nhomasua soronko 

mmoa bɛma wo ba a ɔwɔ dɛm, bere mpo a adwumakuw no atwe no asan, apam no, anaa wɔayi no afi 

ne mprempren nhomasua gyinabea (hwɛ wo ba IEP na woanya nsɛm pii fa ne mprempren nhomasua 

gyinabea). 

NHOMASUA MU GYINABEA NE MMEAE AFOFORO 
Sɛ wo ba no nhomasua adwumakuw no yi no fi ne mprempren gyinabea esiane sɛ wabu nhomasua 

adwumakuw no mmara so sukuu nna a ennu 10 a, ɛnyɛ ahwehwɛde sɛ nhomasua adwumakuw no 

bɛma no nhomasua soronko wɔ saa bere yi mu. Sɛ woyi wo ba fi sukuu sukuu nna 10 ntoatoaso a, ɛsɛ 

sɛ sukuu no kɔ so de nhomasua soronko ma wo ba, sɛ mpo ɛwɔ nhomasua beae foforo a (sɛ nhwɛso, 

sukuudan anaa dan foforo, anaa adesuani no fie). 

Sɛ nhomasua adwumakuw no yi wo ba fi ne mprempren gyinabea boro sukuu nna 10 ntoatoaso wɔ 

sukuu afe koro no ara mu a, wobu no sɛ wɔasesa wo ba nhomasua gyinabea. 

Sɛ nhomasua adwumakuw no ayi wo ba afi ne mprempren nhomasua gyinabea wɔ mmere ahorow mu 

a wɔka nna no bom a, ɛboro 10 wɔ sukuu afe baako mu a, ɛsɛ sɛ sukuu no si gyinae sɛ weinom kyerɛ sɛ 

wɔasesa abofra no nhomasua mu gyinabea anaa.  

Bere a sukuu no resi gyinae yi no, ɛsɛ sɛ wosusuw nea edidi so yi ho: 

• Bere tenten a woyii no wɔ bere biara mu 

• Bere a wɔde yiyii no no nkabom 

• Sɛnea na mmere a wɔde yiyii no bemmɛn 

• Nsɛdi a ɛwɔ suban a wo ba daa no adi ne nea ɔdaa no adi wɔ mmere a etwam a woyii no no 

mu 

Sɛ wɔresesa wo ba gyinabea esiane sɛ wo ba abu sukuu mmara so a, ɛsɛ sɛ nhomasua adwumakuw 

no, ɔwofo, ne IEP kuw mufo a wɔfata, sɛnea ɔwofo no ne nhomasua adwumakuw no akyerɛ no, hyia na 

wɔyɛ ɔhaw farebae ho gyinaesi. Gyinaesi yi botae ne sɛ wɔbɛhwehwɛ wo ba suban no mu ahwɛ sɛ efi 

wo ba no dɛmdi mu titiriw anaasɛ dɛmdi no ne ne farebae titiriw anaa. 

Ɔhaw Farebae ho Gyinaesi 
Ansa na wɔbɛsesa wo ba nhomasua mu gyinabea de atwe n'aso no, ɛsɛ sɛ nhomasua adwumakuw no 

tutu anamɔn bi de bɔ wo ba hokwan ahorow ho ban. Emu baako ne sɛ wɔbɛyɛ ɔhaw farebae ho 

gyinaesi nhyiam. Nhyiam yi botae ne sɛ wɔbɛhwehwɛ wo ba suban no mu ahwɛ sɛ efi wo ba no dɛmdi 

mu titiriw anaasɛ dɛmdi no ne ne farebae titiriw anaa. Sɛ yɛbɛka a, so wo ba dɛmdi no na ɛma ɔdaa 

suban no adi anaa? Wo ba IEP kuw no besi gyinae sɛ ebia wo ba suban no fi ne dɛmdi mu wɔ sukuu 

nna 10 ntam bere a wɔresi gyinae afa ne nhomasua mu gyinabea ho no. 

ƆHAW FAREBAE HO GYINAESI NHYIAM 
Wɔ saa nhyiam yi ase no, wo ne IEP kuw mufo afoforo bɛhwehwɛ nsɛm a ehia mu a nea ɛka ho ne wo 

ba IEP, nea tikyani no ahu ne nsɛm afoforo a ɛfa ho a wo de ama  

Sɛ suban no daa adi esiane wo ba dɛmdi no nti a, wɔbɛsan de wo ba no akɔ gyinabea a na ɔwɔ a woyii 

no fii no, gye sɛ IEP kuw no gye tom sɛ wɔnsesa gyinabea no. 

Sɛ wo hu sɛ wo ba suban no daa adi esiane ne dɛmdi no nti a, ɛsɛ sɛ IEP kuw no: 

1. Wofi suban ho nhwehwɛmu ase wɔ nna 10 ntam na wɔde ba awiei ntɛm. Suban ho 

nhwehwɛmu yi yɛ wo ba suban a wɔhwehwɛ mu de hu nneɛma a ɛwɔ baabi a wo ba wɔ a ɛma 

ɔda subammɔne adi, ne suban pa ahorow a wobetumi akyerɛ wo ba na ama nnepa afi mu 

aba, na 

2. Wɔafi ase akyerɛkyerɛ wo ba no suban pa sɛ wɔayɛ suban ho nhwehwɛmu no dedaw na sɛ ɛfa 

asotwe a wɔde rema no ho a (Nkyerɛkyerɛ dwumadi yi botae ne sɛ ebedi suban ahorow a 

ɛnyɛ mma sukuu tebea ne akwan pɔtee a sukuu no bɛbɔ mmɔden atew so), anaasɛ 

3. Sɛ suban ho nkyerɛkyerɛ bi wɔ kwan mu dedaw a, 

wɔbɛhwehwɛ nhyehyɛe no mu ayɛ nsakrae biara a 

ehia wɔ nna 10 ntam. 

Adesua Beae Foforo (Bere Tiawa 

Ne Nea Ɛyɛ Foforo) 
Wo ba IEP kuw no na esi gyinae fa to a wɔde wo ba bɛto bere 

tiawa mu nhomasua beae (IAES). IAES yɛ gyinabea foforo a 

wɔde wo ba to na wanya nhomasua soronko. Da a IEP kuw 

no besi gyinae sɛ wɔbɛsesa wo ba gyinabea akɔ IAES esiane 

sɛ wo ba abu sukuu mmara so nti no, ɛsɛ sɛ nhomasua 

adwumakuw no ma wuhu na wɔma wo Akwankyerɛ ma 

Awofo Hokwan ahorow wɔ Nhomasua Soronko nhoma no. 

Sɛ suban a wo ba daa no adi no fi ne dɛmdi mu mpo a, 

nhomasua adwumakuw no betumi ayi wo ba aKɔ IAES akosi 

sukuu nna 45 sɛ wo ba no: 

• Kuraa akode a 

• Hyɛɛ da kuraa anaa ɔde nnubɔne dii dwuma, ɔtɔnee 

anaa ɔbɔɔ mmɔden sɛ ɔbɛtɔ anaa watɔn nnubɔne a 

• Piraa nipa foforo paa 

Mmara yi yɛ adwuma sɛ wo ba daa suban no adi bere a ɔrekɔ 

sukuu, bere a ɔwɔ sukuu anaa bere a ɔwɔ sukuu dwumadi bi 

ase. 

Sɛ wo ba no suban mmfi dɛm a wadi mu teea, wobetumi de 

wo ba ato IAES bere tenten kora ara a wɔde abofra a onnii 

dɛm bɛto hɔ de atwe n'aso no ara pɛ. 

Sɛ wo ba no suban fi dɛm a wadi mu tee na wo ba no bu 

sukuu mmara so a, ɛsɛ sɛ wɔsan de wo ba no kɔ nhomasua 

beae a woyii no fii no, gye sɛ wo ne nhomasua adwumakuw no gye tom sɛ wɔnsesa ne gyinabea na 

wɔde akyerɛ no suban pa sɛnea nhyehyɛe anaa IEP no kyerɛ no. 

Nanso, sɛ nhomasua adwumakuw no gye di sɛ wo ba a wɔbɛkɔ so ama watena mprempren gyinabea 

(sɛnea wo ba IEP kyerɛ no) betumi adi ɔno anaa afoforo aborɔ anaa wapira wɔn a, nhomasua 

adwumakuw no betumi afrɛ IEP nhyiam ama wɔaka ɔhaw yi ho asɛm. Sɛ wo ne nhomasua 

adwumakuw no annyɛ adwene wɔ gyinabea a wɔbɛsesa no ho a, nhomasua adwumakuw no betumi 

apɛ asɛnni a wɔyɛ no ntɛm so - anaa asɛnni a ɛde nsiesie/anoyi bɛma ntɛm (hwɛ asɛnni dwumadi a 

wɔyɛ no ntɛm wɔ krataafa 25). 

Bere a Wo Ba Suban no Fi Dɛmdi a Wogye 

Di sɛ Ɔwɔ 

Sɛ wo ba nni IEP a, wubetumi asrɛ sukuu 

no sɛ wommu wo ba no sɛ obi a wadi 

dɛm sɛ eyinom mu biara sii ansa na 

abofra no rebu sukuu mmara so a: 

• Woka kyerɛɛ sukuu adwumayɛfo anaa 

abofra no tikya denam krataa so sɛ 

wususuw sɛ wo ba behia nhomasua 

soronko , anaasɛ 

• Wosrɛe sɛ wɔnnyɛ wo ba ho 

nhwehwɛmu, anaasɛ 

• Wo ba tikya anaa sukuu adwumayɛfo no 

bi ka kyerɛɛ nhomasua soronko 

kwankyerɛfo anaa opanyin foforo bi tee 

sɛ wo ba no suban ahorow bi nnkɔ yie. 

• Wɔrenhwɛ kwan sɛ nhomasua 

adwumakuw no bebu wo ba sɛ abofra a 

wadi dɛm sɛ woamma adwumakuw no 

kwan sɛ wɔbɛyɛ wo ba no ho 

nhwehwɛmu ama nhomasua soronko a. 

Eyi nso betumi aba sɛ woampene 

nhomasua soronko ne ɛho nnwuma so 

amma wo ba anaasɛ wɔyɛɛ wo ba ho 

nhwehwɛmu nanso kuw mufo no sii 

gyinae sɛ wo ba nni dɛmdi biara. 

Nhomasua adwumakuw no betumi atwe 

wo ba aso sɛnea wɔtwe adesuafo afoforo 

a wonni dɛmdi biara a wɔda suban koro 

no ara adi. 

SƐ WOAMPENE NHOMASUA GYINABEA ANAA ƆHAW FAREBAE HO GYINAESI 

MU NSUNSUANSO A 
Wubetumi apɛ asɛnni a wɔyɛ no ntɛm de asɔre atia gyinae a wɔasi sɛ wɔbɛsesa wo ba mprempren 

nhomasua gyinabea de atwe n'aso anaasɛ de asɔre atia nea wo hui wɔ ɔhaw farebae ho gyinaesi 

nhwehwɛmu mu  (hwɛ asɛnni dwumadi nsɛm wɔ krataafa 25). Asɛnni dwumayeni no besi gyinae wɔ 

asɛnni dwumadi a ɛkɔ ntɛm no mu de ahwɛ sɛ nhomasua adwumakuw no dii ahwehwɛde ahorow akyi 

bere a wɔsesaa wo ba gyinabea no anaasɛ nhomasua adwumakuw no ada no adi sɛ wo ba suban no fi 

anaasɛ emfi ne dɛmdi no mu. 

Sɛnea yɛaka wɔ atifi hɔ no, nhomasua adwumakuw no betumi apɛ asɛnni a wɔyɛ no ntɛm sɛ 

nhomasua adwumakuw no gye di sɛ wo ba a wɔbɛkɔ so ama watena gyinabea hɔ no de ɔhaw bɛba wo 

ba anaa afoforo so (hwɛ asɛnni dwumadi a wɔyɛ no ntɛm wɔ krataafa 25). 

Gyinae a Awofo Nkutoo Si De Mmofra To 

Sukuu a Ɛnyɛ Aban De Na Aban Fa Ho Ka 

Ɛka Ho Tua Gyinaesi 
Sɛ wopaw sɛ wo ade  wo ba bɛkɔ sukuu a ɛnhyɛ aban ase a, wo nhomasua adwumakuw no betumi 

apaw sɛ wɔremfa nhomasua no ho ka ne ɛho nnwuma ahorow wɔ saa sukuu hɔ no, pɛn dodow a 

nhomasua adwumakuw no rema wo ba hokwan anya nhomasua wɔ aban sukuu a wontua hwee 

(FAPE) no. Sɛ wugye di sɛ wo nhomasua adwumakuw no ammfa FAPE amma wo ba a, wubetumi 

akyerɛw asɛnni dwumadi kwaadu na wɔadi asɛm no ama asɛnni dwumayeni asi gyinae sɛ ebia 

nhomasua adwumakuw no de FAPE maa wo ba no anaa  (hwɛ asɛnni dwumadi ho nsɛm wɔ krataafa 

24). Sɛ asɛnni dwumayeni no si gyinae wɔ asɛnni dwumadi no mu sɛ nhomasua adwumakuw no 

ammfa FAPE amma a, asɛnni dwumayeni no betumi asi gyinae sɛ wo wɔ hokwan sɛ wɔsan tua ɛka a 

wobɔe de wo ba kɔɔ ankoroankoro sukuu no. 

MPATASIKA A WƆTEW SO ANAA WƆTWAM 
Sika dodow a wɔbɛhyɛ nhomasua adwumakuw no sɛ wontua mma wo no, wobetumi atew so anaa 

wɔatwam koraa, sɛ eyinom bi si a: 

• Wɔ IEP nhyiam a wɔyɛe ansa na wuyii wo ba fii sukuu no mu no, woanka ankyerɛ sukuu no sɛ 

worennye nhomasua mu gyinabea a IEP kuw no rehyɛ ho nkuran no ne ɔhaw a wo wɔ, na 

woyɛɛ nhyehyɛe dedaw sɛ wo de wo ba bɛkɔ sukuu a ɛnhyɛ aban ase 

• Woankyerɛw sukuu no anyɛ yie koraa adwumayɛ nna 10 ansa na woreyi wo ba afi nhomasua 

adwumakuw no mu sɛ worennye IEP no na woyɛɛ nhyehyɛe sɛ wo de wo ba bɛkɔ sukuu a 

ɛnhyɛ aban ase (hyɛ no nsow sɛ afoofida a esi wɔ nnawɔtwe no mu ka nna 10 yi ho) 

• Sɛ, ansa na woreyi wo ba afi sukuu no, nhomasua adwumakuw no kyerɛw wo krataa mapa 

de bɔɔ wo nkae sɛ wɔreyɛ nhyehyɛe ayɛ wo ba ho nhwehwɛmu, na woamfa wo ba no amma 

nhwehwɛmu no 

• Asɛnnibea bi akyerɛ sɛ nea woyɛe no, nyansa nnim 

MPATASIKA HO BAMMƆ 
Mpatasika no (sika a wɔbɛsan atua ama wo) no, wontumi ntew so anaa wɔatwam sɛ nea edidi so yi bi 

si a: 

• Nhomasua adwumakuw no siw wo kwan na amma woamfa amaneɛbɔ amma 

• Nhomasua adwumakuw no anka ankyerɛ wo sɛ na wɔhwehwɛ sɛ wokyerɛw amaneɛbɔ 

• Nkaebɔ anaa amaneɛbɔ no a wo dEW  bɛma no betumi de wo ba ato nipaduam asiane mu. 

Afei nso, asɛnni dwumayeni betumi abu sɛ wɔrentumi ntew mpatasika no so anaa wɔatwam esiane sɛ 

woantumi ammɔ nkae anaa ammɔ amaneɛ nti sɛ: 

• Wuntumi nkenkan anaa nkyerɛw Engiresi, anaasɛ 

• Amaneɛbɔ no a wo de bɛma no betumi de wo ba ato nkate fam asiane mu. 

Awofo Nkaebɔ fa Skɔlahyip De Ma Adesuafo 

a Wɔadi Dɛm 

Bere a Wɔabɔ Nkae 
Bere biara a nhomasua adwumakuw bi bewie nhwehwɛmu wɔ abofra a wɔadi dɛm ho, anaa wɔafi ase 

reyɛ anaa wɔrehwehwɛ abofra bi IEP mu no, ɛsɛ sɛ nhomasua adwumakuw no ka Ɔtisim Nsɔasene 

Dwumadi no ne Jon Peterson NSɔasene Dwumadi no kyerɛ wo. 

ƆTISIM NSƆASENE DWUMADI  
Sɛ worepɛ nsɛm pii fa Ɔtisim Nsɔasene Dwumadi no ho a, kɔ Ohio Asoɛe ma Nhomasua ne 

Adwumayɛfo wɛbsait so wɔ education.ohio.gov na taapo Ɔtisim Nsɔasene Dwumadi wɔ adehwehwɛ 

adaka no mu, anaa emeeli autismscholarship@education.ohio.gov. 

JON PETERSON AHIADE SORONKO NSƆASENE DWUMADI 
Sɛ wo ba renya mmoa wɔ nhomasua soronko mu a, wubetumi afata anya Jon Peterson Ahiade 

Soronko NSɔasene Dwumadi no.  

Sɛ worepɛ nsɛm pii fa Jon Peterson Ahiade Soronko NSɔasene Dwumadino ho a, kɔ Ohio Asoɛe ma 

Nhomasua ne  Adwumayɛfo wɛbsait so wɔeducation.ohio.gov na bɔJon Peterson Nsɔasene hyɛ 

adehwehwɛ adaka no mu, anaa emeeli peterson.scholarship@education.ohio.gov. 

Nsɛm Afoforo 

Nsɛm a ɛfa skɔlahyip dwumadi ahorow wɔ Ohio Asoɛe ma Nhomasua ne Adwumayɛfo wɛbsait so wɔ 

education.ohio.gov. 

Sɛ wo pɛ nsɛm pii anaa wo wɔ nsɛmmisa fa skɔlahyip dwumadi ahorow yi ho a, wo ne Nhomasua a 

Ɛnhyɛ Aban Nsam Ɔfisi (The Office of Nonpublic Educational Options) adi nkitaho wɔ (614) 466-5743, 

anaa nea wontua hwee wɔ (877) 644-6338. 

https://education.ohio.gov/
mailto:autismscholarship@education.ohio.gov
https://education.ohio.gov/Topics/Other-Resources/Scholarships/Jon-Peterson-Special-Needs-Scholarship
https://education.ohio.gov/
mailto:peterson.scholarship@education.ohio.gov
http://www.education.ohio.gov/

